
2020 йил 25 январдан чиқа бошлаган       

Давоми 5-бетда

2-бетга қаранг.

ªзбекистон Республикаси 
муста¯иллигининг 31 йиллигига

 БАРЧА САЪЙ-/АРАКАТЛАРИМИЗ ВА 
ЮТУ+ЛАРИМИЗ ПОЙДЕВОРИ

ИСТИ£ЛОЛ –

Истиқлол, ҳурлик, озодлик тушунчалари барча халқлар учун алоҳида қимматга 
эга. Негаки, ана шу улуғ неъмат туфайли ҳар бир халқ ўз ривожланиш йўлини 
танлайди, ўз тақдирини ўзи белгилайди, улкан марралар сари дадил интилади. 
Шу боис, бутун халқимиз Ўзбекистонимиз мустақилликка эришган кунни катта 
шодиёна, тантана билан нишонлайди.

Уни Жўқорғи Кенгес Раисининг ўринбосари 
Атабек Давлетов олиб борди. Сессиянинг коти-
бияти сайланиб, кун тартиби тасдиқланди. Унга 
кўра, иккита ташкилий масала кўрилди.

Қорақалпоғистон Республикаси Жўқорғи 
Кенгеси Раиси Мурат  Камалов бетоблиги са-
бабли ваколат муддатини олдиндан тўхтатиш 
бўйича ариза  билан мурожаат қилган.

Бу масала овозга қўйилди ва  Қора - 
қалпоғистон Республикаси Конс титуциясининг 
83-моддасига мувофиқ, Жўқорғи Кенгес  

Нукус шаҳрида 26 август куни Қорақалпоғистон Республикаси 
Жўқорғи Кенгесининг навбатдан ташқари ўттиз тўртинчи 

сессияси бўлиб ўтди.
Раиси Мурат Камаловнинг ваколат муддати-
ни олдиндан тўхтатиш ва эгаллаб турган ла-
возимидан озод этиш тўғрисида қарор қабул 
қилинди.

Сессияда Қорақалпоғистон Респуб ликаси 
Жўқорғи Кенгеси Раисини сайлаш масаласи 
ҳам кўриб чиқилди. Қорақалпоғистон Респуб-
ликаси қонунчилигига мувофиқ, бу лавозимга 
номзод депутатлардан иборат Оқсоқоллар 
кенгаши томонидан тавсия этилади. Шу боис,  
Оқсоқоллар кенгаши тузилди.

Кенгаш аъзолари маслаҳатлашиб, Қорақал-
поғистон Республикаси Жўқорғи Кенгеси Раи-
си лавозимига Оринбаев Аманбай Тлеубаевич 
номзодини тавсия этди.

Сессияда Ўзбекистон Республикаси 
 Президенти Шавкат Мирзиёев иштирок этди.

Давлатимиз раҳбари ўз сўзида  Президент 
сифатида олти йил давомида бошқа ҳу-
дудларга нисбатан энг кўп, яъни тўққиз 
марта Қорақалпоғистонга келиб, бу ер-
даги оқсоқоллар, тадбиркорлар, ёшлар  

вакиллари билан кўп-кўп мулоқот қилганини  
таъкидлади.

Ушбу даврда Қорақалпоғистонни комплекс 
ривожлантиришга қаратилган 31 та фармон ва 
қарорлар қабул қилинди. Ҳудудда тадбиркор-
лик субъектлари сони 2 баробарга ортди, қа-
рийб 4,5 мингта инвестиция лойиҳалари ишга 
туширилди.

Қорақалпоғистонда ичимлик суви таъмино-
ти 40 фоиздан 68 фоизга, мактабгача таълим 
билан қамров даражаси 32 фоиздан 76 фоизга, 
аҳоли даромадлари жон бошига 2 баробарга 
ошди. 2017–2021 йилларда 26 минг 400 та ту-
рар-жойлар барпо этилди.

Аммо шунча саъй-ҳаракатларга, Қорақал-
поғистонга ажратилаётган катта-катта маб-
лағларга қарамай, ичимлик сув, ички йўллар, 
электр таъминоти, ишсизлик, нарх-наво каби 
масалаларда муаммолар сақланиб қолаётгани 
танқид қилинди.

Давлатимиз раҳбари номзодни лавозимга 
тасдиқлашдан аввал унинг муаммоларни ҳал 
қилиш ва ҳудудни ривожлантириш бўйича ре-
жаларини эшитишни таклиф қилди.

Номзод Қорақалпоғистонда тадбиркорликни, 
аграр соҳани ва инфратузилмани ривожланти-
риш, саноат лойиҳаларини кўпайтириш, аҳоли-
ни ижтимоий ҳимоя қилиш, таълим ва ёшларни 
қўллаб-қувватлаш бўйича таклифларини баён 
этди.

Президентимиз бу таклифларни маъқуллаб, 
уларни амалга ошириш учун фақат Қорақал-
поғистон учун фойда солиғи, айланма солиқ, 
мол-мулк ва ер солиғи ставкаларини 2 баробар 
қисқартиришга кўрсатма берди.

— Майли, маблағ бюджетга тушмасин, хона-
донларга тушсин, — деди Шавкат Мирзиёев.

Пахта ва ғалла майдонларини қисқартириб, 
ҳар бир оилага 2 гектардан ер ажратиш, Нукус 
шаҳрида саноат технопарки ва туманларда 
тадбиркорлик зоналари ташкил этиш, йўлларни 
таъмирлаш, электр, газ ва сув таъминотини ях-
шилаш бўйича вазифалар қўйилди.

Президент Шавкат Мирзиёев  Аманбай 
Оринбаевнинг раҳбарлик қобилияти, 
 ватанпарварлиги ва инсоний фазилатларини 
ҳисобга олиб, унинг номзодига ўз розилигини 
билдирди.

— Сизнинг биттаю битта вазифангиз — халқ-
ни рози қилиш. Ҳар бир туман, қишлоқ ва овул-
ларга кириб бориб, аҳолига муносиб турмуш 
шароити яратиш керак, — деди давлатимиз 
раҳбари.

Жўқорғи Кенгес депутатлари, жамоат чилик 
вакиллари сўзга чиқиб, номзодни қўллаб- 
қувватлади.

Саноқ комиссияси тузилди. Яширин овоз бе-
риш йўли билан Қорақалпоғис тон Республика-
си Жўқорғи Кенгеси Раиси лавозимига Аманбай 
Оринбаев сайланди.

— Мана, юксак ишонч, катта умидлар билан 
янги Раис сайладик, — деди Президент. — Энди 
у адолат, садоқат, масъулият ва тартиб-инти-
зомни ўз фаолиятига мезон қилиб олиши керак. 
Халқимиз бағрикенг. Ватан ягона! Бирлашсакки-
на олдимизга қўйган улкан- улкан марраларга, 
албатта, етамиз.

Шу билан Қорақалпоғистон Респуб ликаси 
Жўқорғи Кенгеси сессияси якунланди.

Сессиядан сўнг Президент Шавкат Мирзиёев 
Нукус шаҳридаги Амударё маҳалласини бориб 
кўрди.

Бу ерда 6 минг нафардан зиёд аҳоли яшай-
ди. 2 та саноат корхонаси, 20 дан ортиқ савдо 
ва хизмат кўрсатиш шохобчаларида одамлар 
иш билан банд.

Яқинда маҳалладаги ички йўллар, табиий 
газ ва электр тармоқлари таъмирланди. Ён-
ат роф ободонлаштирилди. Мактаб ва мактаб-
гача таълим муассасаси қиёфаси янгиланиб,  
шароитлари яхшиланди.

Ушбу мактаб ҳовлисида маҳалла фаол-
лари, нуронийлар билан самимий суҳбат 
бўлди.

— Мен Президент сифатида бошқа ҳудуд-
ларга нисбатан энг кўп Қорақалпоғистонга ке-
либман. Биринчи қадамларимиздан билдикки, 
пастга тушсак, бирлашсак, ҳаракат қилсак, 
ўзгариш қилса бўлар экан. Сўнгги йилларда 
Қорақалпоғистонда катта янгиланиш бўлди. 
Ичимлик сув таъминоти яхшиланди, мактаб-
гача таълим қамрови ошди. Кўплаб уй-жойлар 
қурилди. Бундай ўзгаришларни сизларнинг 
маҳаллангизда ҳам кўриб, хурсанд бўлдим, — 
деди Шавкат Мирзиёев.

Нуронийлар июлда юз берган воқеа лар кат-
та хато бўлганини, айрим ёшлар адашганини 
айтдилар. Асрлар давомида қорақалпоқ ва ўз-
бек бир тану бир жон бўлиб кетганларини таъ-
кидлаб, халқимизга тинчлик-омонлик сўраб дуо 
қилдилар.

— Албатта, бу барчамизни қаттиқ ташвиш-
га солди. Бу ҳодисалар  Қорақалпоғистон 
халқининг хоҳиш- иродаси эмасди. Қорақал-
поқ элининг виждони пок. Халқимиз “эт билан 
тирноқ”. Илоҳим, бундай кўнгилсизликлар 
 бошқа бўлмасин, юртимиз тинч, оғизбирчили-
гимиз абадий бўлсин, — деди Президент.

Шу билан давлатимиз раҳбарининг Қорақал-
поғистонга ташрифи  якунланди.

ЎзА

муносабат

Янги давр нафаси

МУСТА£ИЛЛИК — 
АВВАЛО, ¥У£У£ ДЕМАК

Истиқлол бизга, энг аввало, ўзликни англаш, инсон 
манфаатлари устувор бўлган эркин демократик жамият 
қуриш, миллий ва диний қадриятларни тиклаш, улуғ 
аждодларимизнинг бебаҳо маънавий меросидан баҳраманд 
бўлиш, ўзимизга мос турмуш тарзини белгилаш имконини 
берди. Истиқлол халқимизга ато этган бебаҳо имкониятлар 
самарасини бугун ҳаётимизнинг барча соҳаларида кўриш 
мумкин. Айниқса, “Инсон қадри учун” эзгу тамойили асосида 
жамиятимизда кечаётган муҳим ислоҳотлар Ватанимиз 
мустақиллигини янада мустаҳкамлаш, обод ва фаровон 
жамият барпо этиш борасидаги орзу-ниятларимизни рўёбга 
чиқаришда ёруғ истиқболлар очмоқда. 

Шоядки, бугун мана шу муқаддас сана, яъни 
мустақиллигимизнинг 31 йиллигини ҳам катта 
зафарлар ҳамда улуғвор режалар билан қарши 
олмоқдамиз. Шубҳасиз, шу йиллар Ўзбекис-
тоннинг янги тараққиёт босқичига мустаҳкам 
тамал тоши қўйилган ва шу йўлда мисли кўрил-
маган ютуқларга эришилган давр сифатида 
шонли тарихимиздан муносиб ўрин олади. 
Нега деганда, сўнгги 5-6 йилда қанчалик қи йин 
бўлмасин, барча жабҳада йиллар давомида 
йиғилиб қолган муаммо ва камчиликлар юза-
га чиқарилди, уларни ҳал этиш бўйича жуда 
кенг кўламда ислоҳотлар бошлаб юборилди. 
Давлатимиз раҳбарининг одилона сиёсати, 
халқимизнинг бунёдкорлиги эвазига тарих учун 
қисқа бир даврда барча соҳаларда, энг муҳи-
ми, одамлар ҳаётида мана шу ислоҳотларнинг 
амалий натижалари намоён бўла бошлади.

Кишилик жамиятида нимаики қилинар экан, 
аввало, инсон манфаатлари учун қилиниши, Давоми 3-бетда

“Халқ давлатга эмас, давлат халққа хизмат 
қилиши керак”, деган тамойил тўлақонли ра-
вишда давлат ва жамият ҳаётига чуқур сингиб 
кетди, олтин қоидага айланди. Албатта, эри-
шилаётган катта-катта ютуқлар ҳақида соат-
лаб гапириш мумкин, лекин бутун дунёда кес-
кин рақобат, қарама-қаршилик ва зиддиятлар 
тобора авжига чиқиб бораётган бир даврда 
юртимизда бир маромдаги, барқарор ривожла-
нишни таъминлаш, тинчлик-осойишталикни 
сақлаш ҳамда прагматик, очиқ ташқи сиёсатни 
самарали йўлга қўйишнинг ўзи бўлаётгани йўқ. 
Буни ҳар бир юртдошимиз чуқур англаб ети-
ши зарур. Давлатимиз раҳбарининг, аввало, 
халқимиз манфаат ларини ўйлаб юритаётган 
адолатли, халқчил сиёсати, юртдошларимиз-
нинг биргаликдаги шарафли меҳнати орқали 
мана шу ютуқларга эришмоқдамиз.

   ХУСУСИЙ МУЛК — 
ДАХЛСИЗ ¥УДУД

¯ора¯алпо¡истон республикаси Жª¯ор¡и кенгесининг сессиясида 
²удудни Жадал ривоЖлантириш, а²олига муносиб турмуш 
шароити яратишга оид му²им ¯арорлар ¯абул ¯илинди



муносабат

Президент ташаббуслари — амалда

Европадаги хизмат сафарларимизнинг бирида маҳаллий 
тадбиркордан шаҳар мэрини танийсизми, дЕб сўраганимизда, 
танимаслиги, ҳатто, у инсонни кўрмаганини айтган. бу унинг 
шаҳар мэри билан қизиқмаганидан эмас, балки мамлакатда 
тадбиркорлар барча саволларига давлат хизматларининг элЕктрон 
тизими орқали жавоб олишларидан эди. уларга бЕриладиган барча 
имтиёз ва имкониятлар ҳам қонун билан мустаҳкамлангани ва 
исталган вақтда онлайн хизматлар кўринишида тақдим этилиши 
ҳокимият эшигини қидириб боришга зарурат қолдирмайди.

Тизимдаги ислоҳотлар, айниқса, тадбиркор-
ларга қулайлик яратмоқда. Кичик ёки ўрта биз-
несни ташкил этаётган ишбилармоннинг хусусий 
мулкка бўлган ҳуқуқи кафолатлансагина, хотир-
жам ишлай олади. Жорий йилнинг 22 август куни 
давлатимиз раҳбари тадбиркорлар билан ўтка-
зилган очиқ мулоқотда бу масалага алоҳида тўх-
талиб, янги таклифлар билдирган эди. Шу асосда 
24 августь куни “Мулк ҳуқуқининг дахлсизлигини 
ишончли ҳимоя қилиш, мулкий муносабатлар-
га асоссиз аралашувга йўл қўймаслик, хусусий 
мулкнинг капиталлашув даражасини ошириш чо-
ра-тадбирлари тўғрисида”ги Президент фармони 
қабул қилинди. 

Мазкур ҳужжатга мувофиқ, бундан буён ер ва 
мулк ажратиш ҳақидаги қарорларни бекор қилиш 
фақат ва фақат суд тартибида амалга оширила-
ди. Яъни эндиликда мулкка бўлган ҳуқуқни уни 
вужудга келтирган ҳужжатни бекор қилиш орқали 
тугатиш мумкин эмас. Агар ҳужжат ноқонуний қа-
бул қилинган бўлса, фақат суд томонидан ҳақиқий 
эмас деб топилиши мумкин. Шунингдек, ердан 
ихтиёрий воз кечишни ҳукумат ёки ҳокимлик қа-
рорлари билан расмийлаштириш ҳам бекор қи-
линмоқда. 

ХУСУСИЙ МУЛК — 

Барча маълумотлар 
“Аргис”га жойланади

Европадаги хизмат сафарларимизнинг бирида 
маҳаллий тадбиркордан шаҳар мэрини танийсиз-
ми, деб сўраганимизда, танимаслиги, ҳатто, у ин-
сонни кўрмаганини айтган. Бу унинг шаҳар мэри 
билан қизиқмаганидан эмас, балки мамлакатда 
тадбиркорлар барча саволларига давлат хизмат-
ларининг электрон тизими орқали жавоб олишла-
ридан эди. Уларга бериладиган барча имтиёз ва 
имкониятлар ҳам қонун билан мустаҳкамлангани 
ва исталган вақтда онлайн хизматлар кўринишида 
тақдим этилиши ҳокимият эшигини қидириб бо-
ришга зарурат қолдирмайди.

Биз ҳам ана шундай тизимни ҳавас қилгандик. 
Аста-секин бунга етиб боряпмиз. Халқимиз ал-
лақачон барча соҳалар қатори кадастр тизимида 
ҳам электрон хизматлардан фойдалан япти. Он-
лайн платформалар орқали ер харид қилаётган 
фуқаролар сони ортиб боряпти.

Ерларни давлат рўйхатидан ўтказиш ҳам за-
монавий усул ва технологиялар асосида амалга 
оширилмоқда. Аввалгидек ҳар қарич ерни жойи-
да ўлчаб, қоғозларда қайд этиш ҳозир ўзини сира 
оқламайди. Бугун ер майдонларини ўзи учар қу-
рилмалар ўлчаб, электрон тизимлар рўйхатга 
оляпти. 

Тошкент вилоятида Жаҳон банки иштирокида 
амалга оширилаётган “Кўчмас мулк ва кадастр 
тизимини рўйхатга олиш тизимини модернизация 
қилиш” лойиҳаси ҳам бунинг яққол мисоли. Бунда 

қишлоқ хўжалиги йўналишидаги ерлардан фой-
даланувчиларнинг ер майдонлари махсус ишлаб 
чиқилган “mulk.kadastr.uz” ахборот тизими орқали 
рўйхатдан ўтказилмоқда. 

Лойиҳа 2016–2022 йилларга мўлжалланган 
бўлиб, бугунги кунга қадар вилоятдаги жами  
6 минг 738 та фермер хўжалигининг 337 минг 631 
гектар ер майдонлари ҳақидаги график маълумот-
лар “Аргис” дастурига киритилиб, давлат рўйха-
тидан ўтказилишига эришилди. Бундан ташқари, 
вилоятдаги барча ер эгалари ва ердан фойдала-
нувчилар тасарруфидаги ерларнинг умумий ба-
лансини шакллантиришга муваффақ бўлдик. Унга 
кўра, вилоятнинг умумий ер майдони 1,5 миллион 
гектар бўлиб, шундан 768 минг 30 гектари қишлоқ 
хўжалиги мақсадларида фойдаланиб келинмоқда.

Лойиҳада асосий вазифани “Аргис” дастури 
бажаради. У географик маълумотларни тўплаш, 
тартибга солиш, бошқариш, таҳлил қилиш, алма-
шиш ва тарқатиш имконини берувчи тўлиқ тизим-
дир. Ушбу тизим кадастр қайдлари, кўчмас мулкка 
бўлган ҳуқуқларни давлат рўйхатидан ўтказиш, 
кўчмас мулк объектлари тўғрисидаги геофазовий, 
кадастр ва рўйхатдан ўтказиш маълумотларини 
яратиш, янгилаш ва бошқариш учун мўлжаллан-
ган.

Ҳозирги вақтда кўчмас мулк объектларини 
рўйхатга олиш ишлари гибрид усулда олиб бо-
рилмоқда. Яъни дастлаб кўчмас мулк объекти 
жойлашган ҳудуд мутахассислар томонидан хат-
ловдан ўтказилиб, тегишли маълумотлар тўплан-
ганидан сўнг, камерал шароитда ушбу маълумот-
лар тизимга юкланяпти.

Афзалликлари нимада?
Электрон тизимнинг афзалликлари бисёр. 

 Хусусан, “Аргис” дастури тез-тез янгилаб бориш 
қи йин бўлган қоғоз шаклидаги маълумотлардан 
воз кечиш имконини беради. Қолаверса, тизим 
жуда кўп графикли ва мавзули маълумотлар база-
сига эга, моделли ва ҳисобли функциялар билан 
бирлашган, фазовий маълумотларни картографик 
шаклга айлантириш, турли хулосалар чиқариш ва 
мониторинг ишларини амалга ошириш сингари 
қулайликлар билан бойитилган. Тизим иш жараё-
нида қўлда бажариб бўлмас аниқликни таъмин-
лайди. Исталган вақтда картага ўзгартиришлар 
киритиш, янги мазмун ва бўёқ бериш, диаграмма 
ва маълумотларни киритиш, ўчириш ҳамда  бошқа 
ишларни бажариш осон. 

Умуман, ҳозирги даврда тезкор ахборотларни 
қабул қилиш, уларнинг долзарблигини кўрсатиш-
ни фақатгина автоматлаштирилган тизим кафо-
латлаши мумкин. Мазкур шаффоф тизим қонун-
бузарликларнинг олдини олиб, аҳолига тезкор 
кадастр хизматларини кўрсатишга ҳам йўл очади. 
Ер ва кўчмас мулк объектларининг бир тизимда 
жамланиши эса барча соҳаларда маълумот алма-
шиниш жараёнларини енгиллаштириб, иш сифа-
тини оширишга хизмат қилади.

Шу боис, юқоридаги лойиҳани фаол амал-
га ошириш орқали кадастр файллари ва кўчмас 
мулкка бўлган ҳуқуқлар реестрларидаги маълу-
мотларни қоғоздан электрон шаклга тўлиқ ўгириш, 
“Электрон ҳукумат” тизимининг базавий майдон-
часида кўчмас мулк объектлари бўйича маълу-
мотлар базасини яратиш, соҳада жаҳон даража-
сига чиқиш ҳамда “Doing Business” тадқиқотида 
Ўзбекистон рейтингини ошириш кабилар мақсад 
қилинган. Кўчмас мулкка бўлган ҳуқуқларнинг ка-
фолатланиши нафақат маҳаллий, балки хорижлик 
ишбилармонларда ҳам ишонч уйғотиб, кўпроқ 
сармоя киритишларига омил бўлади. 

Юқоридаги фармон эса хусусий мулк соҳаси-
да аҳоли учун янги қулайликлар беради. 2023 йил  
1 январдан Кадастр ва кўчмас мулкларни рўйхат-
дан ўтказиш интеграцион ахборот тизими — UZKAD 
кўчмас мулк объектларига бўлган ҳуқуқларнинг 
давлат реестри ва унга оид маълумотлар юрити-
ладиган, маълумотларнинг ҳақиқийлиги ва ишонч-
лилиги давлат томонидан кафолатланадиган ягона 
ахборот тизими сифатида қабул қилинади.

рустам ПаЙзиев,
Кадастр агентлиги тошкент 
вилояти бошқармаси бошлиғи

ДАХЛСИЗ ¥УДУД

Ер ва хусусий мулк кафолатлари барча замонларда ҳам долзарб бўлиб келган. 
Ўзига тегишли бўлган ер-мулкига ўзи эгалик қила олмаган, исталган вақтда 
давлат тасарруфига ўтказиб юборилишидан азият чеккан инсонлар аҳволига 
яқин йилларгача ачинишдан нарига ўта олмасдик. Аммо Янги Ўзбекистондаги 
ислоҳотларнинг энг аввалида ерларни хусусийлаштириш, мулк дахлсизлигини 
таъминлашнинг ҳуқуқий асослари яратила бошланди. Бу борада қатор қонун, 
фармон ва қарорлар қабул қилиняптики, бугун инсонларнинг ўз ери ва хусусий 
мулки олиб қўйилиши билан боғлиқ қўрқувлари йўқолган.

Тадбиркор учун ҳам, оддий фуқаролар учун 
ҳам ер — энг катта хусусий мулк ҳисобланади. 
Мамлакатимизда 2021 йил 15 ноябрда “Қишлоқ 
хўжалигига мўлжалланмаган ер участкаларини 
хусусийлаштириш тўғрисида”ги қонун қабул қи-
линган эди. Жараён яқинда бошланганига қара-
масдан, ҳозирги кунгача 10 мингга яқин мурожаат 
келиб тушди. Демак, юртдошларимизда хусусий 
мулк дахлсизлигини таъминлашга бўлган эҳтиёж 
юқори.

Очиқ ва шаффоф тизим
Кадастр соҳасида 20 йилдан ортиқ вақт мо-

байнида ишлаб келаман. Шу йиллар давомида 
тизимда кўплаб ҳуқуқий ҳужжатлар қабул қилин-
ди. Аммо охирги 6 йилдагина чин маънода инсон 
қадри учун хизмат қиладиган янгиланишларга бой 
даврни кузатяпмиз. Дастлабки 2017–2019 йиллар 
давомида соҳада халқаро тажрибани ўрганишга 
бағишланган фаол давр кечган бўлса, ҳозир ана 
шу ўрганилган тажриба ва кўникмалар аста-секин-
лик билан қонун ва қонуности ҳужжатларни қабул 
қилиш йўли билан ҳаётга татбиқ этилмоқда. 

Биргина ер соҳасидаги ислоҳотларни олайлик. 
Ерларни бизнесга ажратишда фақат аукцион сав-
долари орқали бериш, давлат мулки бўлиб келган 
ерларни хусусийлаштиришга йўл қўйилиши ёки 
аукцион орқали мулк этиб сотилиши ривожланган 
давлатларда ўнлаб йиллар давомида эришилган 
натижа бўлса, бизда қисқа фурсатларда амалга 
ошириляпти.

Тошкент вилоятида биринчилардан бўлиб 
Ангрен шаҳридаги 1000 квадрат метрдан ортиқ 
майдон хусусийлаштирилиб, Пискент туманида-
ги 0,2 гектар ер участкаси аукционда мулк ҳуқуқи 
асосида сотилгани ҳамон ёдимда. Шундан сўнг бу 
ишлар янада фаоллашди. Жорий йилнинг ўзида 
вилоятда 206,2 гектар ер майдони аукцион савдо-
ларига чиқарилиб, харидорларга сотилди.

Ер майдонларини аукционга қўйиб, онлайн ха-
ридларни амалга ошириш жараёнларини бундан 
6-7 йил олдин хориж давлатларида кўриб, ҳавас 
қилган эдик. Бугун эса ҳар биримиз ана шу жара-
ёнларнинг иштирокчиси бўлиш имкониятига эга-
миз. Қолаверса, бугунги замонавий технология-
лар, фаол рақамлаштириш электрон хизматлар 
турини оширмоқда. Ҳозир мамлакатимиздаги ер 
майдонлари чегараларини аниқлашдан тортиб, 
деҳқон ёки фермер ўз ерининг чегарасини очиқ 
порталда онлайн кўришигача — бари инновацион 
қулайликларнинг бир кўринишидир.

Мазкур маҳалла фуқаролар йиғини 
туман марказидан анча олисда жойлаш-
ган. Унда 822 та хўжалик мавжуд бўлиб, 
уч мингга яқин аҳоли истиқомат қилади. 
Маҳалла Узумзор, Гулшан, Тўққиз уй, 
Қалдирғоч ва Фарҳод каби қишлоқларни 
қамраб олган. Бу ер чўл ҳудудида жой-
лашгани боис, дастлаб фаолият бош-
лаган раҳбар олдида маҳалладаги энг 
долзарб масалалар нималардан иборат, 
ҳудудни ривожлантиришда қандай имко-
ниятлар мавжуд, деган саволларга ечим 
топиш туради. Шу масалаларни ҳал этиш 
учун ҳоким ёрдамчиси асосий эътиборни 
аҳоли билан хонадонбай ишлашга қа-
ратди. Натижага қараб оилалар турмуш 
шароити “оғир”, “ўрта” ва “намунали” 
тои фаларга ажратилди. Ўрганиш чоғида 
аксарият оилаларнинг яшаш шароити 
оғир аҳволда экани аён бўлди. Биринчи 
навбатда, ана шундай оилаларга амалий 
кўмак кўрсатиш, уларнинг дунёқарашини 
ўзгартириш, моддий даромад топишга 
қизиқтириш ва бунга имконият яратиб 
беришга киришди. Шу асосда аҳолига 
амалий ёрдам кўрсатиш ишлари давом 
этмоқда.

Мамлакатимиз шароитида қишлоқ 
хўжалиги, хусусан, деҳқончилик, чорва-
чилик, паррандачилик каби йўналишлар 
аҳоли бандлигини таъминлашда муҳим 
аҳамиятга эга. Шу боис, мазкур тар-
моқларга алоҳида эътибор қаратилди. 
Масалан, “Малик” МФЙ ҳудуди 525 гек-
тар. Хонадонларнинг 135 гектар томорқа-
си бор. Шу ердан самарали фойдаланиш 

мақсадида бир қатор лойиҳалар ишлаб 
чиқилди. Хусусан, дашт ҳудудида жой-
лашган маҳалла учун экин майдонлари-
ни суғориш узоқ йиллардан буён катта 
муаммо эди. Ушбу масала ўрганилиб, 
Аму-Бухоро каналидан 3 километрли 
ариқ қазилди. Шунингдек, маҳалла ҳуду-
дидаги сув тармоқлари таъмирланди. Шу 
билан одамлар томорқасини суғоришда-
ги муаммодан қутулди. Кейин баҳорги 
экин мавсумида аҳолига 10 тонна си-
фатли картошка уруғи ҳамда 100 минг 
туп помидор, қалампир, бодринг кўчати 
ҳомийлик асосида бепул етказиб берил-
ди. Маҳалладаги бир гуруҳ ишсиз одам-
лар жалб этилиб, фойдаланилмаётган 
ерга ишлов берилди, уруғлик картошка 
экилди. Ҳозир тайёр ҳосил қазиб олиниб, 
маҳалла ҳудудидаги арзонлаштирилган 
ярмаркага чиқариляпти.

— Йил бошидан буён маҳалламиз-
да катта ўзгаришлар бўлди, — дейди 
 Насиба Мирзаева. — Маҳалламизга ҳо-
ким ёрдамчиси келгач, фаоллар билан 
бирга хонадонларда бўлди, томорқа 
маданиятини шакллантириш бўйича 
кўп хайрли ишларни бошлади. Аввало, 
одамларнинг турмуш тарзини ўрганиб, 
баҳор мавсумида ҳар бир хонадонга 
экиш учун 15 тупдан мевали ва манзара-
ли дарахт ниҳоли тарқатилди. Ҳозир қай 
бир хонадонга кирмайлик, ободликдан, 
томорқадаги пишиқчиликдан кўзимиз 
қувнайди. Баҳорда қадалган баъзи кў-
чатлар мева туккан. Одамлар кўкламда 
экилган картошка ҳосилини йиғиб-териб, 

бир қисмини ғамлаб, ортиғини бозорга 
чиқариб сотишга ҳам улгурди.

Гулбиби Ражабова нафақага чиққач, 
ташландиқ ерни ўзлаштириб, обод қил-
ди. Ҳоким ёрдамчиси кўмаги билан 270 
туп мевали ва манзарали дарахт кўча-
ти экиб, боғ барпо этди. Ердан унумли 
фойдаланган боғбон дарахтлар ораси-
га помидор, бодринг, булғор қалампири 
ниҳолини қадаб чиқди. Ҳозир Гулбиби 
опанинг боғидаги кўчатлар ҳосил тугиб, 
нишона кўрсатган.

Бугун маҳаллада иссиқхоначилик, па-
рандачилик, чорвачилик, деҳқончилик, 
узумчилик орқали ўзини ўзи банд қилган 
фуқаролар кўп.

— Иссиқхонамиз қаровсиз ётганди. 
Ҳоким ёрдамчиси февраль ойида ке-
либ шароитимизни ўрганди. Иссиқхона-
ни юритишга пулимиз етарли эмаслиги, 
шароитимиз йўқлиги, турмуш ўртоғим 
чет элга ишга кетганини айтдим, — дей-
ди Шаҳноза Бобоева. — У иссиқхона 
юритишга ёрдам берсам, ишлайсизми, 
деб сўради. Албатта, дедим бир оз ик-
киланиб. У ваъдасининг устидан чиқди, 
иссиқхонамни қайтадан тиклаб, экин эки-
шимда бош-қош бўлди. Иссиқхонамизга 
1100 туп помидор кўчатини текин олиб 
келиб берди. Мана, туманимиз маркази-
да жойлашган деҳқон бозорида помидор 

сотиб, яхшигина даромад олдим. Рўзғо-
рим бутланиб, шароитим яхшиланди. 
Асосийси, фарзандларим ҳам вақтини 
беҳуда ўтказмайди, иссиқхонада меҳнат 
қилиб, бекаму кўст яшайди, энг муҳими, 
иш излаб юрмайди.

Маҳалла ҳудудидаги 23 та фермер 
хўжалигининг 100 гектардан зиёд экин 
майдони ёшларга ажратилиб, бир қисми-
да лавлаги етиштириш йўлга қўйилган. 
Ҳозир корпоратив усулда амалга ошири-
лаётган ушбу лойиҳа доирасида етишти-
рилган маҳсулотни харид қилиш кафола-
ти берилган ва бу бўйича шартномалар 
ҳам тузилган.

Нуриддин Эргашев анчадан бери 
деҳқончилик билан шуғулланади. Бироқ 
ўз ери бўлмагани учун ижара ер ҳисо-
бидан олаётган даромадининг чўғи паст 
эди. Шундай кезда қишлоқ хўжалиги учун 
ер ажратиш орқали ёшларни иш билан 
таъминлаш ташаббуси унинг истагини 
рўёбга чиқарди.

— Маҳалламиз далаларида деҳқон-
чилик ва чорвачилик билан шуғулланиш 
учун шароит бор, — дейди Нуриддин 
Эргашев. — Қолаверса, деҳқончилик 
ота-бобомиздан мерос. Ер билан тилла-
шиш қон-қонимизга сингиб кетган. Маҳал-
ламиз чўл ҳудудида жойлашгани учун ер 
майдони аҳоли сонига нисбатан кўп. Шу-
нинг учун менга ўхшаган ишсиз ёшларга 
уйимизга яқин жойдан 50 сотихдан ер 
ажратиб берилгани яхши иш бўлди. Бу 
ер бизга 10 йилга берилди. Имтиёзли 
томониям бор — 3 йилгача ер солиғидан 
озодмиз. Менга ажратилган ер майдони-
га апрель ойида лавлаги экдим. Ҳозир-
ча уруғ бехато униб, лавлаги барқ уриб 
ўсяпти. Илгари ижарага олган еримга 
қовун-тарвуз экардим. Биринчи марта эк-
каним учун мутахассислардан лавлаги-

ни парваришлаш бўйича маслаҳат олиб 
турибман. Ҳосилни августда йиғишти-
риб оламиз, бўш жойдан унумли фой-
даланиш учун иккинчи экин сифатида 
қишки пиёз етиштиришни мўлжаллаб 
турибман. Мени хурсанд қилгани —  
ҳозир ҳам иш билан бандман, ҳам оилам 
иқтисодини таъминлаб, ердан яхшигина 
даромад олиш учун яшаяпман.

“Малик” маҳалла фуқаролар йиғини 
ҳудуди бир вақтлар Навоий вилоятининг 
узумчилик маркази бўлган. Бироқ сув 
танқислиги бошлангач, юзлаб гектарли 
узумзорлар сийраклашиб қолган. Шу 
анъанани тиклаш учун Фарғона вилоя-
тидан 100 минг туп ток кўчати келтири-
либ, аҳолига ва деҳқон хўжаликларига 
тарқатилди. Бундан ташқари, 225 минг 
туп ток қаламчаси шу йилнинг куз мав-
сумида экиш учун тайёр. Энди ҳоким ёр-
дамчисининг асосий мақсади — маҳалла 
ҳудудидаги бўш турган 100 гектар ерни 
узумзорга айлантириш.

Маълумотларга кўра, дашт ҳудудлар-
да яшовчи аҳолида йод етишмовчилиги 
бўқоқ касаллиги кўпайишига сабаб бўли-
ши мумкин. Бунинг олдини олишда эса 
хурмо истеъмолини кўпайтириш халқ 
табобати усулларидан саналади. Шуни 
инобатга олган ҳолда, Сурхондарё ви-
лоятидан 10 минг туп хурмо кўчати олиб 
келиниб, “Яшил макон” миллий ҳаракати 
доирасида маҳалладаги ҳар бир хона-
донга экиш учун тарқатилган. Қолаверса,  
маҳалладаги ҳар бир хонадонга 50 бош-
дан хонаки жўжа текин берилган.

— Бу паррандалар 4 ойда тухумга 
киради. Кейин меҳнат кооперацияси 
усулида тухум аҳолидан сотиб олинади. 
Бу орқали ҳам аҳолига қўшимча даро-
мад манбаи яратиб берилади, ҳам бир 
ҳудудда катта миқдорда тухум етишти-
риш имкони яратилади, — дейди ҳоким 
ёрдамчиси Азиз Сувонов. — Навоий 
вилоятида ҳунармандлик ҳам тобора 
ривожланяпти. Кармана туманидаги Ҳу-
нармандлар маркази вилоят ҳунарманд-
лари учун ўз маҳсулотлари кўргазмасини 
ўтказиш, маҳорат дарсларида иштирок 
этиш ва тажриба оширишда муҳим маж-
муа. Марказдан янада самарали фой-
даланиш, аҳоли бандлигини таъминлаш 
имкониятини ошириш учун бир қатор 
янги ташаббуслар илгари суриляпти. 
Фарғона вилоятидан уста ҳунарманд-
лар жалб этилиб, “Малик” МФЙ ва бош-
қа маҳаллалардан ҳунармандликка қи-
зиқувчи аҳоли учун маҳорат дарслари 
ташкил этиляпти. 

Ҳоким ёрдамчилари ўтган даврда-
ги фаолияти давомида халқ ва идора-
лар орасида юриб, бугун ҳамма соҳа-
да маҳалла тизими роли ошганини, 
ҳокимдан тортиб маҳалла раисигача 
бирлашиб, тегишли ташкилотларни 
жалб этиб, одамларнинг оғирини енгил 
қилиш бугунги сиёсат талаби эканини 
англаб етмоқда. Шу билан бирга, ҳар 
бир маҳаллани тадбиркорлик ривожлан-
ган, инсонларнинг ҳаёт сифати юқори, 
барча имкониятлардан тўлақонли фой-
даланган ҳолда ҳар томонлама намуна 
бўладиган манзиллардан бирига айлан-
тиришга ҳисса қўшмоқда.

гулсум шодиева,
“Янги Ўзбекистон” мухбири

ОДАМЛАРНИНГ О¢ИРИНИ ЕНГИЛ £ИЛИШ
ма³алладаги ³оким ёрдамчисининг асосий маслаги ва вазифаси

Давлатимиз раҳбари ташаббуси билан ҳар бир маҳаллада 
ҳоким ёрдамчиси лавозими жорий этилганига унча кўп 
бўлгани йўқ. Янги вазифа эгалари қисқа вақтда ҳудудларда 
кўчама-кўча, хонадонма-хонадон юриб, аҳоли турмушини 
енгиллатиш, йиллар давомида тўпланиб қолган масалаларни 
ўрганиб, ҳал этишга кўмаклашиш, қисқаси, халқимизни 
рози қилиш йўлида муайян натижаларга эришди. Улар ўз 
маҳалласида тадбиркорликни ривожлантириш, мавжуд 
имкониятлардан фойдаланиб иш ўрни яратиш орқали 
камбағалликни қисқартириш ва оилалар даромадини 
кўпайтириш йўлида ҳаракат қилмоқда. Энг муҳими, ҳар бири 
ўз маҳалласининг оғриқли нуқталарига мос ечимларни ишлаб 
чиқмоқда. Бунга биргина Кармана туманидаги “Малик” 
маҳалла фуқаролар йиғинидаги ҳоким ёрдамчиси Азиз 
Сувонов фаолияти мисолида гувоҳ бўлиш мумкин.

ҳоким ёрдамчилари ўтган даврдаги фаолияти 
давомида халқ ва идоралар орасида юриб, бугун 
ҳамма соҳада маҳалла тизими роли ошганини, 
ҳокимдан тортиб маҳалла раисигача бирлашиб, 
тЕгишли ташкилотларни жалб этиб, одамларнинг 
оғирини Енгил қилиш бугунги сиёсат талаби 
эканини англаб Етмоқда.



Бошланиши 1-бетда

ПАРлАМЕНт СЎРоВИ 
ИНСтИтУтИ фАол 
ҚЎллАНИлАётгАНИ 
БУ БоРАДАгИ ЯНА БИР 
ютУғИМИз БЎлДИ. охИРгИ 
ИККИ йИлДА тУРлИ 
СоҳАлАРДАгИ ДолзАРБ 
МАСАлАлАР юзАСИДАН 
ҳУКУМАтгА 31 тА, 
ЖУМлАДАН, ШУ йИлНИНг 
ЎзИДА 5 тА ПАРлАМЕНт 
СЎРоВИ юБоРИлгАН ҳАМДА 
УлАРДА КЎтАРИлгАН 
МАСАлАлАРНИНг 
АКСАРИЯтИ ҳАл ЭтИлгАН. 

Президентимизнинг давлатимиз мустақил-
лигининг 31 йиллигини муносиб нишонлаш 
тўғрисидаги қарорида таъкидланганидек, халқ-
нинг улкан жасорати ва матонати билан 1991 
йил 31 августда қўлга киритилган Ўзбекистон 
Республикасининг давлат мустақиллиги кўп 
минг йиллик тарихимиздаги ҳеч қачон унутил-
майдиган, қадр-қиммати ва аҳамияти йиллар, 
асрлар ўтгани сайин тобора ортиб борадиган 
буюк тарихий воқеадир. Шундан келиб чиқиб, 
истиқлолнинг қадру қиммати ва аҳамияти ни-
мада эканини, аҳоли, айниқса, ёшлар ўртасида 
кенг тарғиб этиш доимий вазифамиз бўлиб қол-
моғи керак.  

Негаки, юртимизда кечаётган демократик 
ислоҳотлар, халқимизнинг ҳаёти, онгида юз 
бераётган ижобий ўзгаришларни таъсирчан 
усулларда ифодалаш, турли миллат ва диний 
конфессиялар вакиллари ўртасида аҳиллик ва 
тотувлик муҳитини янада мустаҳкамлаш, жа-
миятда тинч-осойишта ҳаётни таъминлаш бо-
расидаги ишлар мазмун-моҳиятидан бохабар-
лик юртдошларимизда дахлдорлик туйғусини 
юксалтиради, уларни янада улкан мақсадлар 
сари руҳлантиради. 

“Янги Ўзбекистонда эл азиз, инсон азиз” де-
ган бош ғоя асосида барча ҳудудларда ташкил 

этилаётган маънавий-маърифий, маданий тад-
бирларда парламентимиз аъзолари, жумладан, 
сенаторларимиз ҳам фаол иштирок этмоқда. 
Бўлиб ўтаётган турли учрашувлар, давра суҳ-
батлари ва бошқа оммавий тадбирларда улар 
одатдаги маърузабозликдан қочиб, янги, таъ-
сирчан усуллардан фойдаланган тарзда аҳоли 
билан мулоқотга киришмоқда. Ёшлар парла-
менти аъзолари ўзлари алоҳида чора-тадбир-
лар режасини тузиб, ўз тенгқурлари, ўқувчи- 
талабалар, маҳаллалардаги уюшмаган ёшлар 
ўртасида уларга доимий эътибор ва ғамхўрлик 
кўрсатишга қаратилган давлат дастурларининг 
ижобий натижаларини, имкониятларини ҳаётий 
мисоллар орқали кенг тушунтирмоқда.

Ҳақиқатан ҳам, мамлакатимизда жамият 
ва давлат ҳаётининг барча жабҳасини эркин-
лаштириш ва ислоҳ қилиш жараёнлари жадал 
давом этаётган бир даврда ҳокимиятнинг халқ 
сайлаган вакиллик органлари — парламент, ху-
сусан, Сенат ҳамда маҳаллий кенгашларнинг 
ижтимоий-сиёсий ҳаётдаги роли ва аҳамия-
ти тобора ошиб бормоқда. Давлат бошқаруви 
органлари ваколатида бўлган қатор назорат 
функциялари унга ўтказилди, янги қўмиталар 
ташкил этилди. Долзарб ижтимоий-иқтисодий 
соҳа ва йўналишлар, хусусан, ташқи иқтисо-
дий алоқалар, хорижий инвестициялар, туризм, 
коррупцияга қарши курашиш, соғлиқни сақлаш, 
хотин-қизлар ҳақ-ҳуқуқлари ва гендер тенглик, 
ёшлар, Оролбўйи минтақасини ривожланти-
риш, маҳаллий кенгашлар билан ҳамкорлик 
бўйича алоҳида ваколатлар белгиланиб, Сенат 

ªзбекистон Республикаси 
муста¯иллигининг 31 йиллигига

қўмиталари ихтисосликлари кенгайтирилди. 
Бу сенаторларнинг масъулиятини оширди, ўз 
ишига муносабатини тубдан ўзгартирди. Сенат 
аъзолари бугун халқ орасига кириб бормоқда, 
юртдошларимиз билан дилдан суҳбатлашиш 
асносида уларни қийнаб келаётган муаммолар-
ни ҳал этиш чораларини кўрмоқда. 

Сенат таркибида янгидан ташкил этилган 
биргина Оролбўйи минтақасини ривожланти-
риш масалалари ва экология қўмитаси фаолия-
ти бунга яққол мисолдир. Сир эмас, кўп йиллар 
давомида Оролбўйи минтақасида юзага келган 
экологик вазиятни юмшатишга унчалик эъти-
бор қаратилмади. Натижада ҳудуддаги ҳолат 
борган сари оғирлашаверди. Фақат давлатимиз 
раҳбари ўз фаолиятини бошлаган илк йилда-
ноқ Орол денгизи қуриши билан боғлиқ муам-
моларни, минтақа аҳолиси турмуш шароити ва 
сифатини яхшилашга жиддий киришилди. БМТ 
бош минбаридан туриб мазкур масалага оид 
глобал таклиф ва ташаббуслар илгари сурил-
ди. Муҳими, улар дунё ҳамжамияти томонидан 
якдил қўллаб-қувватланди. 

Оролбўйи ҳудудини ижтимоий-иқтисодий ри-
вожлантириш бўйича белгиланган вазифалар 
ижросини жойига чиққан ҳолда ўрганиш, мута-
садди вазирлик ва идоралар ҳисоботларини бе-
восита эшитиш амалиёти йўлга қўйилди. Ҳудуд-
нинг ўзида фаолият юритадиган ушбу қўмита 
томонидан Қорақалпоғистон Республикасидаги 
700 дан ортиқ объект ўрганилди ва уларда мав-
жуд муаммоларни ҳал этиш чоралари кўрилди. 
Натижада биргина ўтган йилда қарийб 9 трил-
лион сўм ўзлаштирилиб, мингдан ортиқ лойиҳа 
ишга туширилди ва 8 мингдан зиёд янги иш 
ўрни яратилди. Қолаверса, 95 та лойиҳа муд-
датидан олдин ишга туширилиши ҳисобига қў-
шимча 853 та иш ўрни очилди.

Сўнгги йилларда давлат суверенитетини, 
фуқаролар тинчлиги ва ижтимоий барқарорлик-
ни мустаҳкамлаш, жамиятда демократик, ижти-
моий-иқтисодий ислоҳотларни чуқурлашти-

ришга қаратилган қонунларни ишлаб чиқиш 
ва қабул қилиш жараёнлари такомиллашди. 
Қонун ҳужжати лойиҳаси Сенатга киритилгач, 
тегишли қўмиталар томонидан етук мутахас-
сислар ва тажрибали экспертларни жалб этган 
ҳолда бафуржа кўриб чиқилмоқда, холис хуло-
салар берилмоқда. Мамлакатимизда жадал да-
вом этаётган кенг кўламли ислоҳотлар кўплаб 
соҳаларга доир мавжуд қонунчилик базасини 
такомиллаштиришни тақозо этмоқда. Табиий-
ки, шундай бир вазиятда қонунларнинг сонига 
эмас, сифатига жиддий эътибор қаратиш муҳим 
саналади. Мазкур талабдан келиб чиққан ҳол-
да, 2017–2021 йиллар давомида 341 та қонун 
Сенат ялпи мажлисларида муҳокама қилинди. 
Ваҳоланки, 2010–2016 йилларда, яъни шунча 
муддатда 179 та қонун муҳокамаси ўтказилган.

Шунингдек, амалдаги қонунлар ижро ҳолати-
ни мониторинг қилиш амалиёти йўлга қўйилиб, 
ўнлаб қонунларни бугунги кун талаби асосида 
қайта кўриб чиқиш бўйича таклифлар киритил-
ди. Парламент юқори палатаси қўмиталари 
ҳамда Қонунчилик муаммолари ва парламент 
тадқиқотлари институти томонидан турли тар-
моқлар, айниқса, ижтимоий соҳага тааллуқли 
қонунлар мунтазам мониторинг қилиб борил-
япти. Натижалар умумлаштирилиб, ҳукумат 
вакиллари иштирокида йилда икки марта кенг 
муҳокама қилинмоқда. Шу тарзда ўтган давр 
мобайнида 50 дан зиёд қонун тизимли таҳлил-
дан ўтказилиб, улардаги номувофиқликлар-
ни бартараф этиш, замон талабларига жавоб 

бермайдиган нормаларни янгилаш бўйича 
таклифлар ишлаб чиқилди ва ҳукуматга тақдим 
этилди.

Сенатнинг ижро ҳокимияти фаолияти устидан 
назорат ваколатлари ҳам кенгайтирилди. Нати-
жада парламент ва ҳукумат ҳамкорлиги кучайди. 
Давлат ва жамият ҳаётининг барча муҳим маса-
лалари юзасидан ҳукумат аъзолари, вазирлик 
ва идоралар раҳбарлари, ҳокимлар, мамлакати-
мизнинг хорижий давлатлардаги дипломатик ва-
колатхоналари раҳбарлари ва бошқа мутасад-
диларнинг ҳисобот ва ахборотларини мунтазам 
эшитиб бориш тизими йўлга қўйилди. Бу амалда 
қандай самара бераётгани барчага маълум.

Парламент сўрови институти фаол қўллани-
лаётгани бу борадаги яна бир ютуғимиз бўлди. 
Охирги икки йилда турли соҳалардаги долзарб 
масалалар юзасидан ҳукуматга 31 та, жумла-
дан, шу йилнинг ўзида 5 та парламент сўрови 
юборилган ҳамда уларда кўтарилган масала-
ларнинг аксарияти ҳал этилган. 

Парламент сўровига фақат назорат шакли 
сифатидагина эмас, балки унда кўтарилган 
муаммони ҳал қилишда ҳукумат билан ама-
лий ҳамкорлик воситаси сифатида ёндашил-
моқда. Қолаверса, сенаторлар томонидан 
юборилаётган юзлаб сўровлар ҳудудлардаги 
муаммоларнинг самарали ечим топишига хиз-
мат қиляпти.

Ҳудудлар манфаатларини илгари суриш, 
уларни ижтимоий-иқтисодий ривожлантириш 
билан боғлиқ масалалар устуворлигини таъ-
минлаш учун маҳаллий кенгашларда қонунлар 
муҳокамасини ташкил этиш амалиёти йўлга 
қўйилган. Депутатлар томонидан билдирилган 
таклиф ва тавсиялар Сенатнинг масъул қўми-
таси томонидан кўриб чиқилиб, кўп ҳолларда 
қабул қилинмоқда. 

Шу тариқа Халқ депутатлари маҳаллий 
кенгашлари билан ҳамкорлик кучайтирилди. 
Бунинг учун ўндан зиёд қонунга тегишли ўз-
гартиш ва қўшимчалар киритилиб, маҳаллий 
кенгашлар ваколати кенгайтирилди, уларда 
доимий фао лият юритувчи алоҳида котибият-
лар ташкил этилди. Сенатда доимий асосда 
ишловчи сенаторлар ҳудудлардаги маҳаллий 
кенгашларга бириктирилиб, улардаги доимий 
комиссиялар иши Сенат қўмиталари фаолия-
ти билан уйғунлаштирилди. Доимий комис-
сиялар раислари ва котибиятлар вакиллари 
Сенат ялпи мажлисларида мунтазам иштирок 
этиб келмоқда.  Президент ҳузуридаги Давлат 
бошқаруви академияси билан ҳамкорликда 

маҳаллий кенгашлар депутатлари учун махсус 
ўқувлар йўлга қўйилди.

Мамлакатимизнинг ижтимоий-иқтисодий 
ҳаёти, халқаро майдондаги нуфузини ошириш 
билан боғлиқ қатор муҳим йўналишларда ҳам 
Сенат зиммасига алоҳида масъулият юкланган. 
Хусусан, гендер тенгликни таъминлаш, одам 
савдоси, мажбурий меҳнат ҳамда коррупцияга 
қарши курашиш, халқаро рейтинг ва индекслар 
билан ишлаш, барқарор ривожланиш соҳасида-
ги Миллий мақсадлар ва вазифаларнинг 2030 
йилгача бўлган даврда амалга оширилишини 
назорат қилиш, хотин-қизларни қўллаб-қувват-
лаш бўйича ташкил этилган миллий комиссия-
лар ва кенгашлар фаолиятига Сенат Раиси раҳ-
барлик қилмоқда.

Сенат хизматлар соҳасини ривожлантириш 
орқали ҳудудларда янги иш ўринлари яратиш, 
2020–2023 йилларда Қорақалпоғистон Респуб-
ликасини комплекс ижтимоий-иқтисодий ри-
вожлантириш, олий даражадаги ташрифлар 
натижасида белгиланган устувор вазифаларни 
амалга ошириш, жумладан, Ўзбекистоннинг 
Жаҳон савдо ташкилотига аъзо бўлиши каби 
муҳим йўналишларда ҳам фаол иш олиб бор-
моқда.

Бугун айрим давлатлар ўртасида қарама-қар-
шилик, миллий ва диний зиддиятлар авжига 
чиқиб бораётган бир даврда халқ дипломатия-
си ҳар қачонгидан кўра, муҳим аҳамият касб 
этади. Парламентлараро йўлга қўйилган ҳам-
корлигимизнинг асосий йўналишларидан бири 
ҳам дунёда тинчлик ва барқарорликни таъмин-
лаш, инсонпарварлик ғояларини мустаҳкам-
лаш ҳамда мамлакатлар ва халқлар ўртасида 
 дўстона муносабатни кенгайтиришдан иборат.   

Жумладан, Парламентлараро иттифоқ, МДҲ 
парламентлараро ассамблеяси, Европада 
хавфсизлик ва ҳамкорлик ташкилоти парла-
мент ассамблеяси каби халқаро тузилмалар 
билан ҳамкорлигимиз мустаҳкамланди. Улар 
билан биргаликда қатор халқаро форум ва ан-
жуманлар ўтказилди. Бухоро шаҳрида ўтказил-
ган “Барқарор ривожланиш мақсадларига эри-
шишда парламентлараро глобал ҳамкорлик” 
ҳамда Самарқанд шаҳрида кенг жамоатчилик 
ва дин арбоблари иштирокида ташкил этилган 
“Миллатлараро тотувлик ва динлараро бағри-
кенгликни таъминлашда парламентнинг роли”  
каби мавзулардаги йирик халқаро форумларни 
бунга мисол қилиб келтириш мумкин.

Ўтган йили давлатимиз раҳбари ташаббуси 
билан Марказий Осиё етакчи аёллари мулоқо-
ти тузилди. Унга илк раислик қилган Ўзбекис-
тон томонидан мулоқот доирасида 10 дан 
ортиқ тадбир ўтказилиб, 8 та якуний ҳужжат 
қабул қилинди. Уларда минтақа аёлларининг 
давлат бош қаруви, превентив дипломатия, 
атроф-муҳитни муҳофаза қилиш, тадбиркор-
лик ва бизнес, маданият, таълим, фан, санъат, 
гендер тенглик, умуман, барқарор ривожланиш 
соҳаларида ўзаро ҳамкорлигини кучайтиришга 
қаратилган чора-тадбирлар қамраб олинган.

Халқаро алоқаларимиз ҳақида сўз борганда, 
ўзаро ҳурмат ва ишончга асосланган 25 та пар-
ламентлараро гуруҳ ва 2 та комиссия фаолияти 
йўлга қўйилганини ҳам таъкидлаш ўринлидир. 

Хусусан, Россия Федерал Мажлиси билан пар-
ламентлараро қўшма комиссия фаолияти қайта 
тикланди, АҚШ Конгрессида Ўзбекистон билан 
дўстлик гуруҳи тузилди. Туркий тилли давлат-
лар парламент ассамблеяси ва бошқа шу каби 
нуфузли халқаро парламент тузилмалари би-
лан ҳам ҳамкорлик алоқаларимиз кенгайиб 
бормоқда.

Яқинда Тошкент шаҳрида бўлиб ўтган Шан-
хай ҳамкорлик ташкилоти Хотин-қизлар фору-
мида ҳам тинчлик ва барқарорликни таъмин-
лаш, ўзаро муносабатларни кенгайтиришда 
хотин-қизлар салоҳиятини тўлиқ сафарбар 
этиш, ШҲТ маконида инсонпарварлик ғоялари-
ни мустаҳкамлаш борасида биргаликдаги саъй- 
ҳаракатларимизни янада фаоллаштиришга қа-
ратилган қўшма коммюнике қабул қилинди.

Ўтган йили Парламентлараро иттифоққа 
аъзо давлатлар парламентлари аёл раҳбарла-
рининг Венада бўлиб ўтган саммитида мазкур 
форматдаги навбатдаги 14-саммитни Ўзбекис-
тонда ўтказиш тўғрисида келишувга эришилган 
эди. Ушбу халқаро анжуманнинг илк бор МДҲ 
ҳудудида, айнан юртимизда ўтказилаётгани ҳам 
мамлакатимизда парламентаризмни ривожлан-
тириш, инсон ҳуқуқларини таъминлаш ҳамда 
жамиятни демократлаштириш борасидаги ис-
лоҳотлар, уларнинг амалий натижалари жаҳон 
ҳамжамияти томонидан муносиб эътироф эти-
лаётганига ёрқин мисол бўла олади. Жорий йил 
сентябрь ойида “Парламентнинг етакчи роли: 
янада самарали барқарорлик ва фаровонликни 
таъминлашда хавф-хатарни баҳолаш” мавзуси-
да Тошкент шаҳрида бўлиб ўтадиган халқаро 
тадбирда дунёда юзага келган бугунги вазият-
дан келиб чиққан ҳолда энг долзарб масалалар 
муҳокама қилинади.

Сўнгги йилларда халқимиз Янги Ўзбекистон-
ни ва Учинчи Ренессанс пойдеворини барпо 
этишдек улкан марралар сари дадил одимла-
моқда. Турли ҳудудларда қурилаётган йирик ин-
шоотлар, қад ростлаётган муаззам иморатлар 
Ўзбекистоннинг нақадар юксакликка интилаёт-
ганини, халқимизнинг бунёдкорлик салоҳияти 
нақадар буюклигини намоён этмоқда.

Яқинда Самарқанд шаҳрида давлатимиз 
раҳбарининг бевосита ғояси ва ташаббуси би-
лан бунёд этилган “Буюк ипак йўли” халқаро 
туризм марказининг тантанали очилиш маро-
симида иштирок этган, уни оммавий ахборот 
воситалари орқали томоша қилган миллионлаб 
юртдошларимиз қалбида фахр-ифтихор туйғу-
лари янада юксалди. 

“Боқий шаҳар” мажмуаси, унинг тевараги-
даги катта майдонни эгаллаган, энг замонавий 
талабларга жавоб берадиган кўркам бинолар, 
Улуғбек астрономия мактаби вакилларининг 
тадқиқотлари натижаси бўлган буюк мерос — 
“Зижи жадиди Кўрагоний” тимсолидаги кўркам 
амфитеатр, қадимий Самарқанднинг бетакрор 
қиёфасини гавдалантирган обидалар, муаззам 
туризм маркази, Соҳибқирон Амир Темур бо-
бомиз номидаги меҳмонхона, янги “Samarqand 
city” манзаралари ҳар қандай кишини ҳайрат-
лантиради, ҳаяжонга солади. Шубҳасиз, булар-
нинг бари яна ўз мавқеига қайтаётган, халқи-
мизнинг буюк тарихи ҳамда бугунги фаровон 
замонни ўзида уйғунлаштирган Самарқанд 
дун ёдаги энг қадимий, энг гўзал ва обод шаҳар,  
“Ер юзининг сайқали” сифатида ўз ўрнини яна-
да мустаҳкамлашига хизмат қилади.

Президентимиз бу каби лойиҳаларни  Бухоро 
шаҳрида, юртимизнинг бошқа ҳудудларида 
ҳам амалга ошириш режалаштирилаётганини 
алоҳида таъкидлади. Зотан, бунёд этилаётган 
мана шундай улуғвор обидалар, осмонўпар би-
нолар ҳамда аҳоли учун барча қулайликларга 
эга “Янги Ўзбекистон” массивлари ватандош-
ларимиз қалбида фахр-ифтихор туйғуларни 
юксалтириш, инсон қадрини улуғлаш каби эзгу 
ғояларнинг ҳаётимиздаги амалий ифодасидир.  

 БАРЧА САЪЙ-/АРАКАТЛАРИМИЗ ВА 
ЮТУ+ЛАРИМИЗ ПОЙДЕВОРИ

ИСТИ£ЛОЛ –

танзила норбоева,
Ўзбекистон республикаси 
олий мажлиси сенати раиси 

сЕнатнинг ижро ҳокимияти фаолияти устидан 
назорат ваколатлари ҳам кЕнгайтирилди. натижада 
парламЕнт ва ҳукумат ҳамкорлиги кучайди. давлат ва 
жамият ҳаётининг барча муҳим масалалари юзасидан 
ҳукумат аъзолари, вазирлик ва идоралар раҳбарлари, 
ҳокимлар, мамлакатимизнинг хорижий давлатлардаги 
дипломатик ваколатхоналари раҳбарлари ва бошқа 
мутасаддиларнинг ҳисобот ва ахборотларини мунтазам 
эшитиб бориш тизими йўлга қўйилди. 

“янги ўзбЕкистонда эл азиз, инсон азиз” дЕган бош 
ғоя асосида барча ҳудудларда ташкил этилаётган 
маънавий-маърифий, маданий тадбирларда 
парламЕнтимиз аъзолари, жумладан, сЕнаторларимиз 
ҳам фаол иштирок этмоқда. бўлиб ўтаётган турли 
учрашувлар, давра суҳбатлари ва бошқа оммавий 
тадбирларда улар одатдаги маърузабозликдан қочиб, 
янги, таъсирчан усуллардан фойдаланган тарзда аҳоли 
билан мулоқотга киришмоқда.

 ислоҳот одимлари                   

Яқинда Чирчиқ шаҳрида иш бошла-
ган “Чирчиқ” кимё-индустриал техно-
парки пойтахт вилоятида қулай ишби-
лармонлик ва инвестиция муҳитини 
яратиш, минерал хомашё ресурслари-
ни чуқур қайта ишлаш, ички ва ташқи 
бозорларда рақобатбардош маҳсулот-
лар ишлаб чиқариш учун юқори тех-
нологияли, замонавий объектларни 
ташкил этиш бўйича инвестиция лойи-
ҳаларини амалга ошириш ҳамда янги 
иш ўринлари яратиши билан аҳамият-
ли. 

Татаристон Республикаси  раҳбари 
Рустам Миннихоновнинг 2021 йил 
16-17 июнь кунлари мамлакатимизга 
ташрифи чоғида Қозон шаҳрида фао-
лият кўрсатаётган “Химгард” техно-
полиси мисолида Тошкент вилоятида 
“Чирчиқ” кимё-индустриал технопар-
кини ташкил этиш бўйича келишувга 
эришилган эди.

Президентимизнинг 2022 йил 3 фев-
ралдаги “Тошкент вилоятида “Чирчиқ” 

кимё-индустриал технопаркини таш-
кил этиш тўғрисида”ги қарорига муво-
фиқ “Химгард” АЖ билан ҳамкорликда 
“Чирчиқ” кимё-индустриал технопарки-
га асос солинди. 

Шу йилнинг 23 март куни мазкур тех-
нопаркнинг очилиш маросими бўлиб 
ўтди. Чирчиқ шаҳрида фойдаланил-
май турган бўш бинолар негизида таш-
кил қилинган технопаркнинг умумий 
майдони 31,2 гектар бўлиб, 3 та алоҳи-
да майдондан иборат. Тасдиқланган 
бош режага асосан ҳудудда жами  
12 та ишлаб чиқариш ва 4 та омбор 
учун бинолар барпо этилади. 

Бугунги кунда мазкур майдонлар-
да қурилиш-монтаж ишлари жадал-
лик билан олиб борилмоқда. Хусусан,  
4 та ишлаб чиқариш биносида қури-
лиш-монтаж ишлари якунланди. Яна 
4 тасида ана шу жараён олиб борила-
ётган бўлса, қолган иншоотларда де-
монтаж ва қурилиш учун тайёргарлик 
ишлари бошлаб юборилган.

Шу ўринда таъкидлаш лозимки, 
хорижий ва маҳаллий ишлаб чиқарув-
чилар ҳамда инвесторлар томонидан 
технопаркка қизиқиш ошиб боряпти. 
Жумладан, қурилиш ишлари давом 
этаётганига қарамай, буюртмалар  

келиши бошланди. Шулардан 6 та 
лойи ҳа бўйича резидент мақомини 
бериш тўғрисида технопарк маъму-
рий кенгаши қарори қабул қилинди. 
Яна 8 та лойиҳа маъмурий кенгашга 
киритилиш арафасида. Айни пайтга-
ча Россия, Германия, Жанубий Корея, 
Туркия, Эрон каби давлатлар корхона-
лари технопаркда фаолият кўрсатиш 
бўйича қизиқиш билдирди.

Бугунги кунда “Чирчиқ” технопарки-
да Россиянинг термоэластопласт маҳ-
сулотлар ишлаб чиқарувчи “ВР Пласт”, 
қишлоқ хўжалиги экинларини муҳофа-
за қилиш ва озиқлантириш учун мик-
робиологик препаратлар ишлаб чиқа-
ришга ихтисослашган “Бионаватик”, 
“Adbluе” бренди остида дизель двига-
теллари катализатори ишлаб чиқарув-
чи “Химический завод Оргсинтез”, био-
логик фаол қўшимчалар ва ортопедик 
маҳсулотлар ишлаб чиқарувчи “Natural 
health”, ғўзапоядан қоғоз целлюлозаси 
ва қоғоз маҳсулотлари ишлаб чиқарув-
чи “Kаkand paper factory” лойиҳалари 
ишга тушиш арафасида. 

Шунингдек, кўпиртирилган полипро-
пилен ҳамда ундан тайёр маҳсулотлар 
ишлаб чиқарадиган “Rhodium Polimer” 
Жанубий Корея — Ўзбекистон, термо-

эластопласт кислотага чидамли сиғим-
лар ишлаб чиқарадиган “Deutsche IT 
AGMK” Германия — Ўзбекистон қўшма 
корхоналари ҳам технопаркда фаоли-
ят кўрсатишни бошлайди. 

— Мамлакатимизда ўз фаолияти-
ни йўлга қўйишга қизиқиш билдирган 
инвесторлар ҳамда ўз маҳсулотини 
олиб келаётган хорижий ишлаб чиқа-
рувчилар учун технопаркда барча 
шароит яратилган, — дейди “Чирчиқ” 
кимё-индустриал технопарки дирек-
цияси раҳбари Жаҳонгир Абдураҳ-
монов. — Улар ер ажратиш, ишлаб 
чиқариш биносини қуриш, коммуни-
кация тармоқларини тортиб келиш 
билан боғлиқ муаммоларга дуч кел-
майди. Боиси, технопаркда барча 
шароит яратилган. Хорижлик тадбир-
корлар коммуникация тармоқларига 
эга тайёр ишлаб чиқариш биносига ўз 
ускуналарини жойлаштиради, холос.  

Бошқарув компанияси томонидан эса 
“Ягона дарча” тамойили асосида те-
гишли ташкилотлардан рухсатнома 
олиш, маркетинг, юридик, бухгалте-
рия хизматлари кўрсатилади. Инвес-
тор давлат ташкилотларига бориб 
юрмайди, аксинча унга марказлаш-
ган ҳолда хизмат кўрсатилади.

Яна шуни айтиш жоизки, технопарк 
иштирокчиларига Тадбиркорлик фао-
лиятини қўллаб-қувватлаш давлат 
жамғармаси томонидан инвестиция 
лойиҳаларини амалга ошириш дои-
расида банк кредитлари суммасининг 
50 фоизигача (8 миллиард сўмдан кўп 
бўлмаган) миқдорда кафилликлар ва 
фоиз харажатларини қоплаш учун мил-
лий валютадаги кредитлар бўйича —  
Марказий банкнинг асосий ставкаси-
дан ошадиган (5 фоиз пунктидан кўп 
бўлмаган) миқдорда компенсациялар 
тақдим этилади.

кимЁ саноатидаги
Йирик лоЙи²а

Мамлакатимизда 
саноат соҳасида 
маҳаллий ва хорижий 
тадбиркорлар учун 
яратилаётган қулай 
бизнес муҳити, 
шароит ва имтиёзлар 
ишлаб чиқаришни 
ривожлантириш, 
импорт ўрнини 
босувчи маҳсулотлар 
тайёрлаш имконини 
бермоқда.

шаҳзод Ғаффоров,
“Янги Ўзбекистон” мухбири

ПРЕзИДЕНтИМИзНИНг 2022 йИл  
3 фЕВРАлДАгИ “тоШКЕНт ВИлоЯтИДА 
“ЧИРЧИҚ” КИМё-ИНДУСтРИАл 
тЕхНоПАРКИНИ тАШКИл ЭтИШ 
тЎғРИСИДА”гИ ҚАРоРИгА МУВофИҚ 
“хИМгАРД” АЖ БИлАН ҳАМКоРлИКДА 
“ЧИРЧИҚ” КИМё-ИНДУСтРИАл 
тЕхНоПАРКИгА АСоС СолИНДИ. 

Резидентлар томонидан ишлаб 
чиқариладиган маҳсулотлар нафақат 
маҳаллий бозорга, балки қўшни дав-
латлар, Европа ва Жанубий Осиё мам-
лакатларига экспорт қилинади. Техно-
паркка келаётган резидентлар ташқи 
бозордаги ўзларининг тайёр харидор-
лари билан бирга келмоқда ҳамда 
уларга Ўзбекистон орқали маҳсулот 
етказиб бериш режалаштирилган.

Технопарк кимё-индустриал саноат  
майдони ҳисобланиб, асосан, 
кимё соҳасида фаолият кўрсата-
ётган корхоналарни жойлаштириш 
кўзда тутилган. Бугунги замона-
вий технология лар даврида кимё 
 саноати жуда кенг соҳа ҳисобланади.  
У қишлоқ хўжалиги, қурилиш матери-
аллари, автомобилсозлик саноати, 
тўқимачилик, фармацевтика, маи-
ший соҳалардаги бир қатор йўналиш-
ларни қамраб олади. Технопаркда 
мазкур соҳалар учун техник жиҳат-
дан тартибга солиш, экология ва 
атроф-муҳитни, меҳнатни муҳофаза 
қилиш ҳамда саноат хавфсизлиги 
соҳасидаги қонунчилик ҳужжатла-
рига мувофиқ барча корхоналар ўз 
фаолия тини олиб бориши мумкин.

Бундан ташқари, технопарк ҳудуди-
да тадбиркорларга ишлаб чиқаришдан 
ташқари офис майдонлари ҳам тақдим 
этилмоқда, яъни бу ерда замонавий 
офисларни ҳам жойлаштириш имко-
нияти мавжуд. Бу йўналишда бугун-
ги кунда Ахборот технологиялари ва 
коммуникацияларни ривожлантириш 
вазирлиги ва IT-парк билан ҳамкорлик-
да ахборот технологиялари соҳасида 
фао лият кўрсатаётган корхоналар учун 
ҳам майдонлар таклиф этилмоқда. 

Яна бир гап. Технопарк тўлиқ ишга 
тушиши натижасида 2 мингдан зиёд 
янги иш ўрни ташкил этилади ва йили-
га 15 миллион долларлик маҳсулотлар 
экспорт қилинади.

Мухтасар айтганда, “Чирчиқ” кимё- 
индустриал технопаркида ишлаб 
чиқариш жараёнлари бошланиш ара-
фасида. Технопаркнинг ишга тушиши 
мамлакатимиз саноати ривожи, маҳал-
лий бозорни зарур кимё ва бошқа са-
ноат маҳсулотлари билан таъминлаш, 
экспорт салоҳиятини ошириш, хори-
жий инвестициялар оқимининг кўпа-
йишига, пировардида, юртимиз иқти-
содий тараққиётига хизмат қилади.

Кенгаяётган имконият
Фарғона вилоятидаги 13 та пахта-тўқима-

чилик кластери томонидан амалга оширила-
ётган истиқболли лойиҳалар пахта хомашё-
сини тўлиқ қайта ишлаш ва тайёр маҳсулот 
сифатида экспортга йўналтириш имконияти-
ни бермоқда. 

Қўштепа туманининг “Нурафшон” кичик са-
ноат зонасида “Fergana global textile” пахта- 
тўқимачилик кластери ташаббуси билан қу-
рилаётган “Global textile infinity” тўқимачилик 
корхонаси ўзига хослиги билан ажралиб тура-
ди. Бу ерда 115 миллион евро инвестиция эва-
зига юқори сифатли мато ҳамда тайёр маҳсулот 
ишлаб чиқарувчи янги корхона ишга тушири-
либ, 3 мингта янги иш ўрни яратилади. Йил-
лик экспорт ҳажми 65 миллион еврони ташкил 
этади. Янги корхона маҳаллий пахта толасини 
тўлиқ қайта ишлаб, тайёр маҳсулотгача бўлган 
жараённи қамраб олади. 

Шу кунга қадар “Fergana global textile” саъй- 
ҳаракати билан Фарғона шаҳрида калава ип 
ишлаб чиқариш, мато тўқиш ва бўяш цехлари 
фаолияти йўлга қўйилди. Бу ерда 18 минг тон-
на калава ип, 4 минг тонна бўялган мато ишлаб 
чиқарилмоқда. Яқин истиқболда тикувчилик 
цехи ҳам фаолият бошлайди. 

— Президентимиз ташаббуси би-
лан пахта етиштириш, қайта ишлаш ва 
тайёр маҳсулот тайёрлашгача бўлган 
барча жараёнларни қамраб олган пах-
тачилик кластерлари фаолия тига асос со-
лингани бу соҳада янги имкониятлар эшикла-
рини очди, — дейди Фарғона вилоят қишлоқ  

хўжалиги бошқармаси пахтачилик бўлими 
бошлиғи Аҳроржон Иномов. — Эндиликда  
пахта хомашёси экспортига буткул барҳам 
бериляпти. Вилоятимиздаги пахта-тўқимачи-
лик кластерларида 310 минг 840 тонна пахта 
хом ашёсини қайта ишлаш асносида 138 минг 
580 тонна тола, 52 минг 560 тонна ип  калава, 
21 минг 650 тонна мато, 12 минг 720 тонна 
матони бўяш, 1350 тонна тайёр маҳсулот 
ишлаб чиқариш қувватлари ишлаб турибди.  
Бу  сўнгги чегара эмас. Айни кунда чигит экиш 
ва ҳосилни териб олиш, тола ажратиш, калава 
ип ишлаб чиқариш, бўяш ва мато тўқиш, тикув 
корхоналари ҳамда чорвачилик комплексла-
рини қуриш борасида амалга оширилаётган 
истиқболли лойиҳалар натижасида 10 минг 
600 дан ортиқ янги иш ўрни яратилади.

Эътиборли жиҳати, пахтачилик кластерлари 
қисқа вақт ичида аграр соҳанинг ”драйвери”га 
айланди. Пахта етиштириш ҳажми йилдан-йил-
га ортиб бормоқда. Масалан, ўтган йили 2020  
йилга нисбатан 4 минг 169 тонна кўп пахта 
етиштирилди. Жорий йилда бу миқдор салмоғи 
ва сифатини янада кўпайтириш борасида ама-
лий ишлар олиб борилмоқда.

Деҳқоннинг қадди тикланди
Яқин-яқингача “оқ олтин” етиштириш ва хом-

ашё экспорти бўйича олдинги сафларда экан-
лигимиз билан фахрланардик, мақтанардик. 
Аслида эса минг машаққат билан етиштирилган 
ҳосил сув текинга бериб юборилган. Кўкламдан 
то кеч кузга қадар даладан келмаган деҳқон 
мисқоллаб терган пахтасини бирламчи қайта 

ишлаш саноатига йўналтириш билан чеклан-
ган. Меҳнатга яраша даромад эса ҳаминқадар 
бўлган.

— Деҳқончилик осон иш эмас. Яхши ҳосил 
олиш учун деҳқон минг эгилиб, минг букилади. 
Ниҳолларга боласидек меҳр бериб, “папалай-
ди”. Вақтида суғоради, ўғитлайди, ишлов бе-
ради. Аммо етиштирилган ҳосили меҳнатига 
яраша даромад келтирмаса, ҳафсаласи пир 
бўлади, деҳқончиликдан кўнгли совийди, — дей  -
ди Ўзбекистон Қаҳрамони,  “Патилахон” фермер 
хўжалиги раҳбари Патилахон  Эргашева. —   
Яқинда ўзбек пахтасига нисбатан бойкот бе-
кор қилинганини эшитиб роса қувондим. Энди 
деҳқонларнинг ҳам елкасига офтоб тегиб, қад-
ди тикланди. Ўзбек пахтасининг қадри дунё 
миқёсида юқори ўринларда турадиган бўлди. 
Халқимиз ризқи, эл фаровонлиги, юрт ободли-
ги йўлида белни маҳкам боғлаб ишлаш вақти 
келди. Пахта етиштиришга давлат буюртмаси 
бекор қилингани ҳам яна катта марралар сари 
ундамоқда. Ўзимиз истаган нархда маҳсулот-
ларимизни сота олишимиз мумкин. 2019 йилда 
бир тонна пахта учун давлатдан 4 миллион 647 
минг сўм олган бўлсак, буюртма бекор қилингач, 
“Реал транс” кластери билан тузилган шартно-
мага кўра, пахтанинг бир тоннасини 5 миллион 
371 минг сўмдан сотдик. Олинган даромадимиз 
фермер хўжалиги аъзоларига тақсимланди. 
Жорий йилда 30,4 гектар ерга “Барака” нави 
уруғини қададик. Экинлар ривожи яхши. Мав-
сумда ҳар гектар ердан 50 центнердан ортиқ 
пахта ҳосили олишни кўзлаб турибмиз. 

Ҳисоб-китобларга кўра, 1 килограмм пахта 
толаси хомашё сифатида сотилса, қиймати 1,5 

АҚШ долларини ташкил этади. Агар ундан ка-
лава ип йигирилса, 2,5–3 доллар, жинси мато-
си тўқилса, 5–7 долларгача қўшилади. Шундан 
жинси тикиб, тайёр маҳсулотга айлантирилса, 
15–20 доллар қўшимча даромад олса бўлади.

Бир қараганда оддий арифметика. Аммо 
унинг замирида қанчадан-қанча иш ўрни, 
 инфратузилма тармоқлари, қолаверса, юрт 
 тараққиёти, эл фаровонлиги мужассам эканли-
гини ҳис қилиш қийин эмас.

Янги имкониятлар
Фарғона туманидаги “Баҳодир Лоғон” пахта- 

тўқимачилик кластерига қарашли корхона йили-
га 10 минг тонна маҳсулот тайёрлаш қувватига 
эга. Бу ерга Япония, Туркия, Германия, Швеция-
дан келтирилган ускуналар ўрнатилиб, ип-ка-
лава ва мато ишлаб чиқариш, бўяш цехлари  
фаолияти йўлга қўйилган. Бу биринчи босқич 
бўлиб, иккинчи босқичда тикувчилик тармоқла-
рини ишга тушириш борасида иш олиб борил-
моқда. Натижада 1 минг 800 та қўшимча иш 
ўрни яратилади, корхона экспорт салоҳияти  
16 миллион доллардан ошади.

Бундан тўрт йил аввал вилоятда  биринчи  
бўлиб ташкил этилган “Rus uzbek teks” пахта- 
тўқимачилик кластерида етиштирилган пахтани 
тўлиқ қайта ишлаш асносида ички ва ташқи бо-
зорга маҳсулот сотиш борасида янги имконият-
лар ишга солинмоқда.

— Толадан калава ип ишлаб чиқариш, тўқиш, 
бўяш, тайёр маҳсулот яратиш, агрологистика ва 
чорвачилик комплексларини, сув тежайдиган 
технологияларни ташкил этиш, юқори унумли 

қишлоқ хўжалиги  техникаларини  харид қилиш 
бўйича “Йўл харитаси” ишлаб чиқилган, —  
дейди мазкур пахта-тўқимачилик кластер 
 хўжалиги директори Дилшод Ҳамдамов. —  
Шу мақсадда лойиҳа қиймати 161,7 миллиард 
сўм бўлган момиқ сочиқ ва газлама ишлаб чиқа-
риш цехлари йил якунига қадар ишга тушири-
лади. Шундан сўнг йилига 4 минг тонна тайёр 
маҳсулот ишлаб чиқарилиб, 1000 та иш ўрни 
яратилади. Хомашёдан тайёр маҳсулотгача 
бўлган ишлаб чиқариш занжирини яратиш, қў-
шилган қийматли рақобатбардош тўқимачилик 
маҳсулотлари ишлаб чиқариш босқичларининг 
тўлиқ йўлга қўйилиши туфайли туман бюдже-
тига 43 миллиард 637 миллион сўм қўшимча  
даромад келиб тушади.

Энди тола эмас, ярим тайёр ва тайёр маҳ-
сулотлар экспорти амалга оширилмоқда. Маса-
лан, 2021 йили вилоятда 424,6 миллион АҚШ 
долларлик тўқимачилик маҳсулотлари экспорт 
қилиниб, умумий экспортнинг 53 фоизини таш-
кил этди. Бу 2020 йилга нисбатан  61,3 фоиз кўп. 
Экспорт қилинган тўқимачилик маҳсулотлари 
таркибида пахтадан йигирилган ип, тайёр три-
котаж ва тикувчилик кийимлари асосий улушни  
эгаллаган. Айни кунда бу йўналишда 184 турда-
ги тўқимачилик маҳсулотлари дунёнинг эллик-
дан ортиқ мамлакатига экспорт қилинмоқда. 

Сирасини айтганда, ишлаб чиқаришга жорий 
этилаётган ҳаётбахш ислоҳотлар пахта толаси-
нинг умумий экспортдаги улушини сезиларли 
даражада камайтириш имкониятини беряпти.

расулжон Камолов,
“Янги Ўзбекистон” мухбири

ХОМАШЁ ЭМАС, 
ТАЙЁР МА/СУЛОТ СОТИЛАДИ



Бошланиши 1-бетда

ЖАМИЯтДА 
МИллАтлАРАРо тотУВлИК 
ВА БАғРИКЕНглИК 
МУҳИтИНИ 
МУСтАҳКАМлАШгА 
ҚАРАтИлгАН ИШлАР ҳАМ 
СИфАт ЖИҳАтДАН ЯНгИ 
БоСҚИЧгА КЎтАРИлДИ. 
юРтИМИзДА 130 ДАН 
оРтИҚ МИллАт ВА 
ЭллАт ҳАМДА 16 тА 
ДИНИй КоНфЕССИЯ 
ВАКИллАРИ АҳИл-
ИНоҚ ЯШАБ КЕлМоҚДА, 
тАълИМ 7 тИлДА — ЎзБЕК, 
ҚоРАҚАлПоҚ, РУС, 
тоЖИК, ҚозоҚ, ҚИРғИз 
ВА тУРКМАН тИллАРИДА 
олИБ БоРИлМоҚДА.

Янги давр нафаси

инсон ҳуқуқлари соҳасида ўзбЕкистон 
рЕспубликасининг халқаро мажбуриятларига риоя 
этилиши ва барқарор тараққиёт соҳасидаги миллий 
мақсад ва вазифаларнинг амалга оширилишини 
назорат қилиш бўйича парламЕнт комиссиялари, 
одам савдоси ва мажбурий мЕҳнатга қарши 
курашиш миллий комиссияси каби парламЕнт 
институтлари фаолияти йўлга қўйилди.

Мустақиллик — аввало, ҳуқуқ демак. Зеро, ин-
сон ҳуқуқ ва эркинликлари энг олий қадрият си-
фатида қарор топган жамиятгина тараққиётга эри-
шади. Шу боис, Янги Ўзбекистонни барпо этишда, 
биринчи навбатда, ана шундай қадриятларни қа-
рор топтиришга алоҳида эътибор қаратилмоқда. 
Хусусан, сиёсий, иқтисодий, ижтимоий ва мада-
ний ҳуқуқларни ҳимоя қилишда давлат ҳокимияти 
ва бошқаруви органлари, фуқаролик жамияти инс-
титутлари, оммавий ахборот воситалари ҳамда 
хусусий сектор фаолиятининг очиқлиги ва ўзаро 
ҳамкорлиги самарадорлигини ошириш бўйича ти-
зимли чора-тадбирлар амалга оширилмоқда. Шу-
нингдек, қонун ижодкорлиги жараёнида фуқаролик 
жамияти институтлари билан маслаҳатлашувлар 
ўтказиш амалиёти такомиллаштириляпти.

Ўзбекистон тарихда илк бор БМТнинг Инсон 
ҳуқуқлари бўйича кенгашига 2021–2023 йиллар 
учун аъзо этиб сайланди. Бу, ўз навбатида, мам-
лакатимизда қонун устуворлигини таъминлаш ва 
суд-ҳуқуқ тизими соҳасидаги кенг кўламли демок-
ратик ислоҳотларнинг ёрқин намунасидир. Ҳозир-
ги вақтда Ўзбекистон инсон ҳуқуқлари бўйича 100 
га яқин халқаро ҳужжатга, жумладан, БМТнинг 
бир қатор асосий шартномалари ҳамда факуль-
татив протоколларига қўшилган. Уларнинг ижроси 
юзасидан БМТ Инсон ҳуқуқлари бўйича кенгаши 
ва шартномавий қўмиталарига мунтазам равишда 
миллий маърузалар тақдим этиб келмоқда.

Ҳар икки йилда халқаро экспертлар, хорижий 
ва халқаро ташкилотлар вакиллари иштирокида 
Инсон ҳуқуқлари бўйича Самарқанд форумини 
ўтказиш йўлга қўйилди. БМТ ташкил этилганидан 
буён Осиё минтақасида биринчи марта ўтказилган 
мазкур форумда БМТ Бош Ассамблеяси 73-сес-
сиясининг асосий ҳужжатларидан бири сифатида 
тасдиқланган Инсон ҳуқуқлари бўйича Самарқанд 
декларацияси қабул қилинди. Ўзбекистон парла-
менти инсон ҳуқуқларининг “Самарқанд руҳи”ни 
амалга ошириш бўйича “Йўл харитаси”ни тасдиқла-
ди. Тошкент шаҳрида Ислом ҳамкорлик ташкило-
тининг Инсон ҳуқуқлари бўйича мустақил доимий 
комиссиясининг VI йиллик семинари ўтказилди ва 
унинг натижалари бўйича Ёшлар ҳуқуқлари тўғри-
сидаги Тошкент декларацияси қабул қилинди.

Миллий қонунчиликни инсон ҳуқуқлари соҳа-
сидаги халқаро ҳуқуқий стандартлар билан уйғун-
лаштириш бўйича амалий чора-тадбирлар кўрилиб, 
Ўзбекистоннинг мазкур соҳадаги халқаро шартно-
малар нормаларини бажариши юзасидан асосий 
йўналишлари белгилаб олинди. Мамлакатда Инсон 
ҳуқуқлари бўйича Ўзбекистон Респуб ликасининг 
Миллий стратегияси қабул қилиниб, уни амалга 
ошириш бўйича “Йўл харитаси” тасдиқланди.

Инсон ҳуқуқларига риоя қилиш ва уни ҳимоя-
лашнинг миллий механизмларини янада мус-
таҳкамлаш ва ривожлантириш мақсадида Ўзбе-
кистон Республикаси Олий Мажлисининг инсон 
ҳуқуқлари бўйича вакили (Омбудсман) ва Инсон 
ҳуқуқлари бўйича Ўзбекистон Республикаси Мил-
лий маркази фаолияти тубдан такомиллашти-
рилди. Бола ҳуқуқлари бўйича вакил (Болалар 
Омбудсмани) ва Тадбиркорлик субъектларининг 
ҳуқуқлари ва қонуний манфаатларини ҳимоя қи-
лиш бўйича вакил (Бизнес–Омбудсман) лавозим-
лари жорий қилинди.

Шунингдек, Инсон ҳуқуқлари соҳасида Ўзбекис-
тон Республикасининг халқаро мажбуриятларига 
риоя этилиши ва Барқарор тараққиёт соҳасидаги 
миллий мақсад ва вазифаларнинг амалга ошири-
лишини назорат қилиш бўйича Парламент комис-
сиялари, Одам савдоси ва мажбурий меҳнатга 
қарши курашиш миллий комиссияси каби парла-
мент институтлари фаолияти йўлга қўйилди.

Инсон ҳуқуқ ва эркинликларини таъминлаш, 
халқ билан бевосита мулоқот қилиш, унинг дарду 
ташвишлари, муаммоларини ижобий ҳал этишга 
қаратилган мутлақо янги тизим — Ўзбекистон Рес-
публикаси Президентининг Халқ қабулхоналари 
ва Виртуал қабулхонаси фаолияти йўлга қўйилди. 
Давлат ҳокимияти ва бошқаруви органлари фао-
лиятига “маҳаллалар кесимида ишлаш”, “халқ 
ичига кириш”, “аҳоли дардига қулоқ солиш”, “одам-
лар ташвишига шерик бўлиш” ва “муаммоларни 
жойида ҳал этиш” тамойиллари жорий этилди.

Олий Мажлис палаталари томонидан инсон 
ҳуқуқларининг ҳолати тўғрисидаги маърузалар, 
инсон ҳуқуқларини таъминлашда халқаро ва 
минтақавий механизмлар билан ҳамкорликни ри-
вожлантириш бўйича миллий ҳаракат режалари 

(“Йўл хариталари”)ни тасдиқлаш амалиёти татбиқ 
этилди. Мамлакатда инсон ҳуқуқлари бузилиши-
га барҳам бериш мақсадида суд ҳокимияти мус-
тақиллигини таъминлаш, прокуратура органлари 
фаолиятини такомиллаштириш ва одил судлов 
тизими ваколатларини мустаҳкамлаш, шунингдек, 
инсон ҳуқуқлари соҳасидаги давлат сиёсатини мо-
ниторинг қилиш ва баҳолашнинг миллий тизимини 
янада ривожлантириш, аҳолининг ҳуқуқий онги ва 
ҳуқуқий маданиятини ошириш, жамиятда инсон 
ҳуқуқлари маданиятини шакллантириш борасида 
тизимли ишлар олиб борилмоқда.

Суд-ҳуқуқ соҳаси, жумладан, жиноий жазолар-
ни либераллаштириш борасидаги ислоҳотлар ҳам 
изчил давом эттирилмоқда. Кўп йиллар давомида 
сақланиб келган ҳуқуқни муҳофаза қилувчи орган-
лар ва суд идораларининг, асосан, жазолашдан 
иборат функциясига чек қўйилди. Ҳибсга олинган 
ва жиноий жавобгарликка тортилган шахсларга 
нисбатан қийноққа солиш, руҳий ҳамда жисмоний 
босим ўтказиш ва бошқа ғайриинсоний зўравон-
лик ҳолатларига қарши принципиал кураш бош-
ланди. Фуқароларни сохта далиллар, туҳмат ва 
бўҳтонлар асосида жавобгарликка тортишдек 
 номақбул амалиётга барҳам берилди. 

Афв этиш ва жамоат бирлашмаларининг ка-
филлиги остида шахсларни жазодан озод қи-
лишнинг мутлақо янги тизими жорий этилди. 
Қорақалпоғистон Республикасининг Жаслиқ 
қўрғонида жойлашган ихтисослаштирилган жа-
зони ижро этиш колонияси ёпилиши инсон ҳуқуқ 
ва эркинликларини таъминлашда муҳим воқеа 
бўлди. Бундай чора-тадбирлар натижасида озод-
ликдан маҳрум қилиш жойларида сақланаётган 
маҳкумлар сони 2,5 баробар камайди. 

Шу билан бирга, дин, сўз ва фикр эркинлиги, 
маълумот олиш, камситишга йўл қўймаслик, ген-
дер тенгликни таъминлаш, барчанинг сифатли 
таълим ва тиббий хизматлардан тенг фойдала-
ниши, кекса одамларнинг ижтимоий интеграция-
си, болалар, ёшлар, аёллар, ногиронлиги бўлган 
шахслар ва мигрантлар ҳуқуқларини ҳимоя қи-
лиш соҳаларида кенг кўламли ислоҳотлар амалга 
оширилмоқда. Инсоннинг иқтисодий ҳуқуқларини 
таъминлаш, хусусий мулкчилик ва давлат-хусу-
сий шериклигини ривожлантириш янада юқори 
босқичга кўтарилмоқда.

Ўзбекистоннинг янги тарихида илк бор кам-
бағалликни қисқартириш бўйича қатъий қарор қа-
бул қилинди ва кенг қамровли ишлар бошланди. 
Аҳолини арзон уй-жой ва ичимлик сув билан таъ-
минлаш, эҳтиёжманд оилалар, ўзгалар парвари-
шига муҳтож шахсларни қўллаб-қувватлаш бўйича 
тизимли ишлар бошланди. “Обод қишлоқ”, “Обод 
маҳалла”, “Ёшлар — келажагимиз”, “Беш ташаб-
бус” каби 20 дан ортиқ давлат ижтимоий дас-
турлари ишлаб чиқилди ва амалга оширилмоқда. 
Барча туман ва шаҳарларда, ҳар бир маҳаллада 
эҳтиёжманд оилалар, аёллар ва ёшлар билан 
манзилли ишлаш бўйича мутлақо янги иш усули —  
“Темир дафтар” тизими жорий этилди. Бу тизим 
орқали юз минглаб фуқароларнинг бандлиги таъ-
минланмоқда, қарийб 5 миллион оиладаги муам-
молар ҳал этилди.

Кўпдан буён аҳолини қийнаб келаётган энг 
муҳим масалалардан бири бўлмиш уй-жой муам-
мосини ҳал этиш, аҳолига қулай яшаш шароитла-
ри яратиш мақсадида қабул қилинган, жумладан, 
арзон уй-жойлар дастури асосида 2017–2021 йил-
лар давомида мамлакатда 250 минг хонадонли  
8 мингдан ортиқ кўп қаватли уй, 21 мингта сервис 
ва 10 мингдан зиёд ижтимоий объект, 31 мингта 
корхона ташкил этилди. Шу даврда қурилиш 
ишлари ҳажми 4 бараварга ошиб, 2021 йилда  
107 триллион сўмни ташкил этди. 

Ичимлик сув аҳоли саломатлиги, ҳаёт сифати-
ни таъминлашда муҳим омил бўлиб, бу масалага 
алоҳида эътибор қаратилиб, манзилли лойиҳалар 
амалга оширилмоқда. Сўнгги 5 йилда 12 триллион 
сўм эвазига 25 минг 300 километрдан ортиқ тар-
моқлар, 1 минг 800 дан зиёд сув иншооти қурилди 
ва қайта тикланди. Натижада 6 миллион 500 минг 
киши илк бор марказлашган ичимлик сув билан 
таъминланди, 4 миллиондан зиёд фуқаронинг сув 
таъминоти яхшиланди. Умуман, аҳолини марказ-
лашган тармоқлар орқали ичимлик сув билан таъ-
минлаш даражаси 73 фоизга етказилди.

Соғлиқни сақлаш соҳасини ислоҳ этиш, аҳо-
лига тиббий хизмат кўрсатиш сифатини тубдан 
яхшилаш мақсадида қишлоқ врачлик пунктлари, 
тез тиббий ёрдам хизмати, ихтисослаштирилган 
тиббиёт марказлари фаолиятини янада яхши-
лаш бўйича тизимли ишлар бажарилди. Биргина 
шу йилнинг ўзида 191 та туман ва шаҳар мар-
казий шифохоналарида болалар реанимация 
бўлимлари, 208 та кўп тармоқли поликлиника 
ҳамда Тошкент шаҳрида 71 та оилавий поли-
клиникада болалар бўлимлари ташкил этилди. 
Мазкур соҳадаги ислоҳотлар натижасида аҳоли-
нинг сифатли тиббий-санитария хизматларидан 
фойдаланиш имконияти ошди. Энг асосийси, 
мамлакатдаги ўртача умр кўриш даражаси 1990 
йилдаги 67,2 ёшдан бугунга келиб 74,6 ёшга етди,  

оналар ўлими бир ярим ҳамда болалар ўлими 
тўрт баробар камайди.

Алоҳида эътиборга муҳтож, имконияти чеклан-
ган, ногиронлиги бор фуқароларнинг ҳуқуқларини 
самарали ҳимоя қилиш мақсадида “Ногиронли-
ги бўлган шахсларнинг ҳуқуқлари тўғрисида”ги 
қонун қабул қилинди ва “Ногиронлар ҳуқуқлари 
тўғрисида”ги конвенция парламент томонидан 
ратификация қилинди. Ногиронлиги бўлган шахс-
ларни қўллаб-қувватлашнинг янги тизими татбиқ 
этилди. Ўзгалар парваришига муҳтож шахсларни 
ижти моий хизмат билан қамраб олиш даражаси  
8,3 фоиз оширилди. 

Мамлакатда ёшларнинг ҳуқуқ ва манфаатлари-
ни ҳимоя қилишга устувор аҳамият қаратилмоқда. 
Бу борада “Ёшларга оид давлат сиёсати тўғриси-
да”ги қонун қабул қилинди. 30 июнь Ўзбекистон-
да Ёшлар куни сифатида кенг нишонланмоқда. 
 Ўзбекистон Ёшлар парламентлари, Ёшлар ишла-
ри агентлиги фаолияти йўлга қўйилди. Маҳал-
лаларда 9 минг 500 нафар ёшлар етакчиси ўз 
фаолиятини бошлади. Йигит-қизларнинг бизнес 
ташаббусларини рўёбга чиқариш, субсидиялар, 
имтиёзли кредитлар ажратиш, касб-ҳунарга ўқи-
тиш, фермерликни қўллаб-қувватлаш, фарзанд-
лар таълим-тарбияси, уларни соғломлаштириш 
ва бўш вақтини мазмунли ташкил этиш, “Ёшлар 
дафтари” орқали уларга кўмаклашиш каби йўна-
лишларда давлат томонидан ёшларни қўл-
лаб-қувватлаш чоралари кўрилмоқда. “Ёшлар 
дафтари”га киритилган 700 мингдан ортиқ ёшлар-
нинг муаммоларини ҳал этиш учун 650 миллиард 
сўм йўналтирилди. Сўнгги икки йилда 147 минг 
ёшнинг тадбиркорлик лойиҳалари учун 4 трил-
лион 400 миллиард сўм имтиёзли кредит берил-
ди. 560 минг нафарига деҳқончилик учун ер май-
дони ажратилиб, бандлиги таъминланди.

Инсоннинг билим олиш ҳуқуқларини таъ-
минлаш мақсадида бир-бири билан чамбарчас 
боғланган таълим — мактабгача таълим, мактаб 
таълими, ўрта махсус ва олий таълим тизимлари, 
илмий-тадқиқот муассасаларини ривожлантириш 
бўйича беқиёс ўзгаришлар юз бермоқда. 2025 
йилга бориб 3–7 ёшдаги болаларнинг 80 фоизини 
мактабгача таълим билан қамраб олишни назар-
да тутадиган Мактабгача таълим тизимини ривож-
лантириш концепцияси ҳаётга жорий этилмоқда. 

Бугунги кунда кичик ёшдаги болаларни мактабга-
ча таълим билан қамраб олиш даражасини 28 фо-
издан 60 фоизга етказишга, боғчалар сонини эса 
3 баробар кўпайтириб, 14,2 мингтадан оширишга 
эришилди.

Мактаб таълимини тубдан яхшилаш ва унинг 
сифатини ошириш борасидаги ислоҳотлар жадал 
давом этмоқда. Ота-оналарнинг фикри ҳисоб-
га олиниб, юртимизда 11 йиллик таълим қайта 
тикланди. Янги таълим муассасаларини қуриш, 
мавжудларини таъмирлашга эътибор қаратил-
моқда. Минглаб мактабларда электр энергияси, 
ичимлик сув таъминоти, иситиш тизими яхшилан-
ди, ошхона, спорт заллари ва бошқа зарур бино-
лар барпо этилди. “Замонавий мактаб” дастури 
қабул қилиниб, унинг доирасида тизимли ишлар 
олиб борилмоқда. 2021 йилнинг ўзида 3,3 трил-
лион сўм маблағ ҳисобидан 789 та мактабда қу-
рилиш ва таъмирлаш ишлари амалга оширилди. 
Умумтаълим мактаблари учун 326 номда ўқув-ме-
тодик мажмуалар яратилди.

Мутлақо янгича мазмун ва шаклга эга бўлган 
Президент мактаблари ҳамда ижод мактаблари 
фаолияти йўлга қўйилди. Математика, кимё-био-
логия ва бошқа фанларни ривожлантириш бўйича 
қарорлар қабул қилинди. Ҳар бир туман ва шаҳар-
да ана шу фанларга ихтисослаштирилган мактаб-
лар босқичма-босқич ташкил этилмоқда. Биргина 
Президент мактабларини битирган ёшларнинг 
100 дан ортиғи хориждаги нуфузли олий таъ-
лим муассасаларида таҳсил олмоқда. Ўқитувчи-
лар меҳнатига муносиб ҳақ тўлаш бўйича аниқ  
чора-тадбирлар белгиланди.

Олий таълим тизимини янада ривожлантириш ва 
янги сифат босқичига кўтариш бўйича улкан ишлар 
қилинмоқда. Қисқа муддатда 50 дан ортиқ янги олий 
таълим муассасаси ташкил этилди. Таълимнинг 
бакалавриат, магистратура ва сиртқи шакллари 
учун квоталар оширилиб, кечки таълим шакли жо-
рий этилди. Қабул параметрлари 2,5 карра оши-
рилиб, ёшларни олий таълим билан қамраб олиш 
даражаси 9 фоиздан 28 фоизга, соҳага ажратила-
диган давлат грантлари сони 25 фоизга етказилди.  
2021–2022 йилларда 400 нафар ёшлар “Эл-юрт уми-
ди” жамғармаси орқали чет элга ўқишга юборилди. 
Сўнгги бир йилда халқаро фан олимпиадаларида 
250 дан ортиқ медаль қўлга киритилди. Жорий йил-
да 400 нафарга яқин ёш спортчи нуфузли халқаро  
мусобақаларда 450 га яқин совринли ўринларни 
эгаллади.

Фуқароларнинг меҳнат ҳуқуқларини ҳимоялаш 
мақсадида Конституциядаги мажбурий меҳнатни 
тақиқлаш тўғрисидаги қоидага қатъий амал қилган 
ҳолда таъсирчан парламент ва жамоатчилик назо-
рати ўрнатилди. Бюджет ташкилотлари ходимла-
ри ва талабаларни мажбурий меҳнатга жалб этиш 

қатъиян тақиқланди. Пахта мавсумида Халқаро 
меҳнат ташкилоти томонидан болалар меҳнати ва 
мажбурий меҳнатнинг олдини олиш бўйича тизим-
ли мониторинг йўлга қўйилди.

Фуқароларнинг кафолатланган меҳнат ҳуқуқла-
рини таъминлаш масалалари бўйича парламент 
комиссияси, депутат ва сенаторлардан иборат 
ишчи гуруҳлар тузилди. Ишчи гуруҳлар томони-
дан барча ҳудудларда болалар меҳнати ва маж-
бурий меҳнатга йўл қўймаслик бўйича парламент 
назорати амалга оширилмоқда. Мажбурий меҳнат 
ва одам савдосига қарши кураш йўналишидаги 
вазифаларни бажариш мақсадида 20 га яқин нор-
матив-ҳуқуқий ҳужжат қабул қилинди. Жиноят, Жи-
ноят-процессуал кодексларига ҳамда Маъмурий 
жавобгарлик тўғрисидаги кодексга ўзгартиш ва 
қўшимчалар киритилиб, болалар меҳнатига йўл 
қўйган шахсларга жиноий жавобгарлик белгилан-
ди. Ўзбекистонда мажбурий ва болалар меҳнатига 
тўлиқ барҳам берилди.

Кейинги йилларда БМТнинг фуқаролиги бўл-
маган инсонлар сонини камайтиришга қаратил-
ган чақириғига жавобан мамлакатда узоқ вақтдан 
бери яшаб келиб, Ўзбекистон фуқароси деган 
ҳуқуқий мақомга эга бўлмаган минглаб юртдош-
ларимизга фуқаролик берилганини таъкидлаш 
зарур. БМТ Барқарор ривожланиш мақсадлари 
доирасида миллий мақсадларни рўёбга чиқа-
риш, инсон тараққиёти бўйича юқори индексга эга 
бўлган (интеллектуал салоҳияти, саводхонлиги, 
инсоннинг ўртача умр кўриш давомийлиги) дав-
латлар даражасига эришишга, ижтимоий соҳага 
инновацияларни кенг жорий этишни таъминлашга 
қаратилган чора-тадбирлар кўрилди.

Кам таъминланган оилалар, ногиронлиги 
бўлган шахслар, меҳнат мигрантлари, болалар, 
ёшлар, аёллар, катта ёшдагиларнинг ҳуқуқлари 
ва қонуний манфаатларини ҳимоя қилиш, шу-
нингдек, оила институтини мустаҳкамлаш бўйича 
ишлар тубдан қайта кўриб чиқилди. Оила инсти-
тутини мустаҳкамлаш бўйича концепция қабул 
қилиниб, ундан оилавий можароларни ҳал этиш 
механизмлари, аёллар ва болалар ҳуқуқларини 
ҳимоя қилиш масалалари ўрин олди.

Хотин-қизларнинг давлат бошқарувидаги ўр-
нини тобора кучайтириш бўйича чора-тадбирлар 
белгиланди. Бошқарув тизимида аёлларнинг улу-
ши 33 фоизга етказилди. 1,5 мингга яқин хотин-қиз 
турли даражадаги раҳбарлик лавозимларига 
тайин ланди. Мамлакатда гендер тенглик сиёсати 
устувор масалага айланди. Гендер тенгликка эри-
шиш стратегияси қабул қилинди. Барча ҳудудлар-
да аёлларни қийнаётган муаммоларни аниқлаш 
бўйича манзилли ишлар олиб бориш учун янги 
тизим — “Аёллар дафтари” жорий этилди. Ушбу 
дафтарга киритилган аёлларни қўллаб-қувватлаш 
жамғармаси ташкил этилди. Биргина 2021 йилда 
4 мингдан зиёд хотин-қизларга уй-жой тўлови-
нинг бошланғич бадалига маблағлар ажратилди,  
1 минг 163 нафар аёлда юқори технологик тиббий 
операциялар бепул ўтказилди. Аёллар тадбир-
корлиги дастурлари доирасида 200 мингдан зиёд 
лойиҳаларга 2 триллион сўм кредит ва субсидия-
лар ажратилиб, 320 минг хотин-қизлар доимий 
иш ўринларига эга бўлди. 190 минг нафар аёл 
касб-ҳунарга ўқитилди.

Ўзбекистон ўз фуқароларининг ҳуқуқ ва ман-
фаатларини, улар қаерда бўлишидан қатъи на-
зар, ҳимоя қилишга қодир мамлакат сифатида 
ўзини намоён этмоқда. Чет элларда ишлаётган 
ва таълим олаётган ватандошларимиз билан 
алоқалар мустаҳкамланиб, ҳуқуқ ва манфаатла-
ри таъминланмоқда. Ўзбекистонга қайтиб, иш ёки 
ўқиш фаолиятини давом эттириш истагида бўлган 
фуқароларимиз учун зарур шароит яратилмоқда. 
Шу мақсадда Бандликка кўмаклашиш жамғарма-
си, Хорижда меҳнат фаолиятини амалга оширув-
чи шахсларни қўллаб-қувватлаш ҳамда уларнинг 
ҳуқуқ ва манфаатларини ҳимоя қилиш жамғарма-
си ташкил этилди.

Кейинги йилларда мамлакатимизда миллий- 
диний қадриятларимизни тиклашга ҳар томонла-
ма эътибор қаратилмоқда. Натижада мамлакат-
да диний эркинлик, миллатлараро ҳамжиҳатлик 
борасида вазият тубдан яхшиланди. Табаррук 
зиёратгоҳ ва қадамжолар, кўҳна масжид ва мад-
расаларни обод қилиш, буюк аждодларимизнинг 
бебаҳо маънавий-маърифий меросини чуқур ўр-
ганиш ва кенг тарғиб этиш борасида салмоқли 
ишлар олиб борилмоқда. 

Хусусан, Қашқадарё вилоятида калом илми 
пешқадамларидан Абу Муин Насафий, Наманган 
вилоятида тасаввуф таълимотининг йирик вакили 
Султон Увайс Қараний, Тошкент шаҳрида Сузук 
ота ёдгорлик мажмуалари бунёд этилди. Кўплаб 
масжидлар, мадраса ва диний обидалар қайта қу-
рилмоқда ва таъмирланмоқда. Ислом цивилиза-
цияси маркази, Имом Бухорий, Имом Термизий ва 
Имом Мотуридий номидаги хал қаро илмий-тадқиқот 
марказлари ташкил этилди. Миллий тарихимизда 
биринчи марта кўп жилдли “Ислом” энциклопедия-
си нашр этила бошлангани ҳам муқаддас динимиз-
нинг асл мазмун-моҳиятини халқимиз ўртасида кенг 
тарғиб этиш йўлидаги муҳим қадамдир. 

Турли ёт оқимлар таъсирига берилиб, қилган 
ишидан чин дилдан пушаймон бўлган 20 мингдан 
зиёд фуқаро махсус ҳисобдан чиқарилди, 1,5 минг 
нафардан ортиқ маҳкум афв қилинди ва уларни 
ижтимоий қўллаб-қувватлаш, ҳаётда ўз ўрнини то-
пишига ёрдам берилди. Бир неча босқичда амалга 
оширилган “Меҳр” операциялари ёрдамида кўп-
лаб ватандошимиз, асосан, аёллар ва болалар 
жанговар ҳаракатлар давом этаётган ҳудудлардан 
юртимизга қайтариб олиб келинди ва барчасининг 
фуқаролик ҳуқуқлари тикланди.

Жамиятда миллатлараро тотувлик ва 
бағрикенг лик муҳитини мустаҳкамлашга қара-
тилган ишлар ҳам сифат жиҳатдан янги босқичга 
кўтарилди. Юртимизда 130 дан ортиқ миллат ва 
элат ҳамда 16 та диний конфессия вакиллари 
аҳил-иноқ яшаб келмоқда, таълим 7 тилда — ўз-
бек, қорақалпоқ, рус, тожик, қозоқ, қирғиз ва турк-
ман тилларида олиб борилмоқда.

Барча ҳудудларда “Дўстлик уйлари” ташкил 
этилиб, уларнинг фаолияти ҳар томонлама қўл-
лаб-қувватланмоқда. Миллий маданий марказ-
ларнинг моддий-техник базаси яхшиланиб, уларга 
давлат томонидан кўмак кўрсатилмоқда. Ҳар йили 
Халқаро дўстлик куни сифатида кенг нишонла-
надиган 30 июль санаси Ўзбекистонда “Халқлар 
дўстлиги куни” деб эълон қилинди ва ушбу байрам 
юртимизда ҳар йили нишонланмоқда.

Мамлакатда барча фуқаролик ва сиё-
сий ҳуқуқлар орасида алоҳида аҳамиятга эга  
бўлган — сўз ва матбуот эркинлигини таъминлаш 
бўйи ча мисли кўрилмаган ишлар олиб борил-
моқда. Ана шундай юксак эътибор туфайли юр-
тимизда оммавий ахборот воситалари сони 2016 
йилга нисбатан қарийб 30 фоизга ортиб, 1962 тага, 
миллий ахборот маконда интернет нашрларнинг 
сони сўнгги 6 йилда салкам икки баробар кўпа-
йиб, 677 тага етди, фуқаролик журналистикаси 
тез суръатларда ривожланмоқда. Натижада дав-
лат ва нодавлат ташкилотларининг ахборот ман-
балари янада ортиб, аҳоли билан тўғридан-тўғри 
мулоқот қилиш, одамларни ўйлантираётган муам-
моларга тезкор муносабат билдириш, турли мав-
зулар бў йича очиқ, холис ва танқидий фикр билан 
чиқишда катта имкониятлар яратилди.

Инсон ҳуқуқ ва эркинликларини самарали 
таъминлаш мақсадида нодавлат нотижорат таш-
килотларини давлат томонидан қўллаб-қувват-
лаш, уларнинг фаолияти эркинлиги, ҳуқуқлари 
ва қонуний манфаатлари ҳимоясини мустаҳкам-
лаш борасида муҳим чора-тадбирлар амалга 
оширилмоқда. Хусусан, 20 дан ортиқ қонунчилик 
ҳужжатлари қабул қилинди. 2017–2022 йиллар 
мобайнида ННТлар фаолиятини қўллаб-қувват-
лашга республика бюджетидан 352,6 миллиард 
сўм йўналтирилди. ННТ раҳбар ходимлари мала-
касини ошириш тизими яратилди. Уларни рўйхат-
дан ўтказиш жараёнларида мавжуд бўлган сунъий 
тўсиқлар олиб ташланди. Натижада 2017 йилдан 
шу кунга қадар 3 395 та янги нодавлат ташкилоти 
ўз фаолиятини бошлади.

Кўлами ва миқёси тобора кенгайиб бораётган 
бундай амалий ишлар Янги Ўзбекистонни барпо 
этиш, мамлакатимизда Учинчи Ренессанс пойде-
ворини яратиш, Ватанимиз равнақи, халқимиз фа-
ровонлигини оширишдек эзгу мақсадларга уйғун 
ва ҳамоҳанг бўлиб, барча юртдошларимизни ана 
шу ғоялар атрофида янада бирлаштиришга хиз-
мат қилаётгани, айниқса, эътиборлидир.

Буларнинг барчаси инсон ҳуқуқлари соҳасида 
давлат сиёсатининг самарали амалга оширили-
ши, жамиятда қонун устуворлиги таъминланиши-
га мустаҳкам замин яратмоқда. Табиийки, қонун 
устувор жамиятда адолат қарор топади, халқ  
давлатдан рози бўлади, жамият тараққиёт ва  
юксалиш сари юз тутади.

абдулазиз абдуллаев

2022 йил 27 август, 175-сон6

Янги Ўзбекистонда иқтисодий ислоҳот-
лар натижаларининг кенг ва барқарор 
намоён бўлаётгани, маънавий-маърифий 
соҳа — ўзликни англаш, миллий ва диний 
қадриятларимизнинг юксалиши мустақил-
ликнинг буюк маърифий неъматлари 
 сифатида қадрли.

Юртимиздан чиққан алломаларнинг 
илм-маърифат чўққиларини забт этиш 
тарихига назар солсак, минг йиллардан 
буён улар дунё илм-фани тамаддуни асос-
чилари сифатида жаҳонда эътироф этиб 
келинаётганини кўрамиз. Қуйида келти-
рилган эътирофларга эътибор беринг.

БМТнинг 8-бош котиби Пан Ги Мун: 
“Ўзбекистон заминидан кўплаб буюк ал-
ломаларнинг етишиб чиққани унинг ўт-
миши буюклигидан ёрқин далолатдир”.

Буюк Британия лордлар палатаси 
аъзоси Шайх Муҳаммад Илтаф буюк 
аждодларимиз ва уларнинг беназир ил-
мий мероси ҳақида қимматли фикрлар 
айтган: “Дунё илм-фан цивилизацияси 
тараққиётида ўзбекистонлик олим-
ларнинг буюк хизматлари бор. Мусо 
 Хоразмийсиз математикани, Абу Али ибн  
Синосиз тиббиётни, Имом Мотуридий-
сиз ақида илмини, Имом Бухорий ва Имом 
Термизийларсиз ҳадис илмини тасаввур 
этиб бўлмайди”.

Бу эътирофлар дунё илм-фани асо-
сига катта ҳисса қўшган, улуғ аждодла-
римизнинг маънавий меросига берилган 
муносиб баҳодир. 

Дунёвий фанлар тамал тошини қўйган 
олимлар рўйхати келтирилар экан, улар 
орасида Муҳаммад Хоразмий, Аҳмад 
Фарғоний, Абу Али ибн Сино, Абу Наср 
Форобий, Абу Райҳон Беруний, Мирзо 
Улуғбек каби алломаларимизнинг борли-
гидан бутун дунё мусулмонлари фахрла-
нади. Бу улуғ зотлар билан биз  бобока-
лонларимиз сифатида ғурурлансак, дунё 
мусулмонлари учун буюк кашфиётчи 
олимлар ислом дунёсидан етишиб чиққа-
ни билан фахрли.

Шонли тарихимизни ўрганиш, аждод-
ларимиз маънавий меросини чуқур 
тадқиқ этиш ҳамда диний ва миллий қад-
риятларимизни тиклаш борасида юрти-
мизда муҳим ишлар қилинмоқда. Айниқ-
са, аждодларимиз меросини ўрганишга 
қаратилган илмий-тадқиқот марказлари 
фаолияти бу соҳани янада ривожланти-
ришда муҳим аҳамият касб этмоқда. Маз-
кур халқаро марказлар ташкил этилиши 
нафақат юртимизда, балки хорижда ҳам 
муносиб кутиб олиниб, жаҳондаги турдош 
марказ ва илмий-тадқиқот институтлари 
билан фаол алоқага киришилди. 

Марказлар фаолиятида аждодларимиз 
меросини ўрганиш қаторида бугунги кунда-
ги дин билан боғлиқ глобал муаммоларга 
ечим топиш, бу борада халқаро ҳамкор-
ликда иш тутиш, хорижий олимлар билан  

бирга ботил мафкураларга илмий асослан-
ган раддиялар бериш, шунингдек, буюк ал-
ломалар маънавий мероси бўлган қўлёзма-
ларни кенг тадқиқ этиш борасида аҳамиятга 
молик ишлар йўлга қўйилди. Марказлар ҳу-
зурида профессор-олимлар ва соҳа мута-
хассисларини бирлаштирувчи платформа 
ташкил этилган бўлиб, уларга таниқли хо-
рижий бухорийшунос, мотуридийшунос, 
термизийшунос олимлар ҳам жалб этилган. 
Масалан, Оксфорд ислом тадқиқотлар 
маркази директори Фарҳанг низомий 
юртимизда тадқиқот олиб борган олим 
сифатида мамлакатимиздаги ислоҳотлар-
ни юксак баҳолайди: “Мен Ўзбекистонда 
бўлган вақтимда у ерда ташкил этилган 
илмий марказлар фаолияти билан таниш-
дим. Бу юртдан етишиб чиққан алломaлар 
ҳаёти ва меросини ўрганишга бевосита 
қаратилган мазкур тадқиқот муассаса-
лари буюк аждодлари меросига хос ворис-
лар етиштириб беришига ишонч ҳосил 
қилдим. Ўзбекистон буюк мутафаккир ва 
мутакаллимлар, муҳаддису муфассирлар-
нинг маънавий хазинасини ўзида жамлаган 
диёрдир”.

Буюк Британиядаги Ислом мадания-
ти маркази директори доктор  Аҳмад 
Дубаян эса “Ўзбекистон — ислом ум-
матига буюк олимлар, минглаб муҳад-

дислар, мутакаллим ва муфассирларни 
етиштириб берган замин. Бу юртдаги 
тадқиқот муассасалари билан ҳамкор-
лик биз учун шарафдир”, дея марказлар 
томонидан халқаро алоқалар доирасида 
амалга оширилаётган ишларни алоҳида 
эътироф этади.

Халқаро алоқалар натижаси ўлароқ, 
бугун марказлар фондларига минглаб ки-
тоб-манбалар, каталоглар, китоб-альбом 
ва қўлёзмалар олиб келинмоқда. Узоқ йил-
лар ўз тадқиқотчисини кутиб ётган маъна-
вият хазиналари қайта кашф этилмоқда. 
Имом Бухорий, Имом Термизий, Имом 
Мотуридий халқаро илмий-тадқиқот мар-
казлари, Ўзбекистондаги ислом цивилиза-
цияси маркази, Ўзбекистон халқаро ислом 
академияси, вилоятларда илмий мактаб-
лар, олий ва ўрта махсус ислом таълим 
муассасаларининг янгидан ташкил этили-
ши том маънода диний-маърифий соҳа 
учун янги имкониятлар эшигини очиб бер-
ди. Аждодларимизнинг маънавий мероси-
ни чуқур ўрганиш, уларнинг ўзбек тилида-
ги илмий-изоҳли таржималарини амалга 
оширишда ҳам эътиборга муносиб ишлар 
бажарилмоқда. Жумладан, Имом Бухорий 
халқаро илмий-тадқиқот маркази томони-
дан ҳадис илмига оид манбалар, хусусан, 
Имом Бухорийнинг бой маънавий мероси 
ўрганилиб, таржима ва тадқиқ қилинмоқда.

Имом Мотуридий халқаро илмий- 
тадқиқот марказида таржима, китоб ва ри-
солалар тайёрлаш билан бирга, дун ёдаги 
мотуридийшунос олимлар ягона мақсад 
йўлида бирлаштирилгани таҳсинга лойиқ.

Имом Термизий халқаро илмий-тадқиқот 
марказида ҳам илмий-тадқиқот ишлари 
жадал амалга оширилмоқда. Хусусан, Абу 
Исо Муҳаммад Термизийнинг шоҳ асари —  
“Сунани Термизий”нинг ўзбек  тилидаги 
таржимаси мотуридий-ҳанафийлик  

йўналишидаги шарҳи билан тайёрланиб, 
нашр этилди. Шунингдек, китобхонларга 
мос, халқчил ва ёшларнинг психологик 
жиҳатларини ҳисобга олган ҳолда, ўнлаб 
буюк алломаларимизнинг илмий меросига 
бағишланган кичик ҳажмдаги рисолалар 
нашр этилиб, маҳаллий ва хорижий таълим 
ҳамда тадқиқот муассасаларида тақдимот-
лари ўтказилди.

Бундан ташқари, юксак инсоний ғоялар 
ва муқаддас қадриятларимизни ўзида ифо-
да этган манбаларни тизимли тадқиқ этиш, 
улардан диний таълим, маънавий-ахлоқий 
тарбия ишларида кенг фойдаланиш мақ-
садида зарур дарслик ва ўқув қўлланма-
лар, оммабоп нашрлар, илмий- амалий 
тавсиялар тайёрлаш юзасидан ҳам тизим-
ли тадқиқот ишлари йўлга қўйилган.

Бугун ёш олимларимиз нафақат юр-
тимиз, балки Буюк Британия, Россия, 
Туркия, Малайзия каби давлатлардаги 
тадқиқот муассасаларида ҳам билим ва 
кўникмаларини оширишга муваффақ бўл-
моқдалар.

Тарихан “Илм-маърифат каъбаси” дея 
эътироф этилган муаззам диёрда бугун 
ҳам аждодларга хос ворислар тарбия 
топмоқда. Илм-фан ва маданият, жумла-
дан, ислом маърифати ривожига улкан 
ҳисса қўшган буюк аллома ва мутафак-
кирларнинг ҳаёти ҳамда илмий меросини 
ўрганиш, халқаро майдонда кенг тарғиб 
қилишда катта ютуқларга эришган олим-
лар, тадқиқотчилар тақдирланиб, меҳнати 
доимо муносиб қадрланган.

Жумладан, давлатимиз раҳбари та-
шаббуси билан “Имом Бухорий” ордени 
таъсис этилиши ҳар бир ўзбекистонлик 
қалбида мислсиз ифтихор ҳиссини уй-
ғотди. Мазкур орден билан илм-фан ва 
маданият, ислом маърифати ривожига 

улкан ҳисса қўшган буюк аллома ва му-
тафаккирларнинг ҳаёти, илмий меросини 
ўрганиш, тарғиб қилишда катта ютуқларга 
эришган маҳаллий ҳамда хорижий фуқа-
ролар мукофотланиши илм-маърифат-
нинг янада ривожланишида, ёшларни 
илмий кашфиётларга, янги марраларни 
забт этишга ундашда муҳим аҳамият касб 
этиши шубҳасиз.

Байрамлар, тўю тантаналар, шодиё-
на тинч, мустақил юртларга ярашади. 
Илмий юксалиш — ренессанслар ҳам 
шундай юртларда содир бўлиши тари-
хан исботланган ҳақиқатдир. Биз бугун 
мана шундай мамлакатда яшамоқдамиз. 
Унинг қадрига етиш эса ҳар бир зиёлидан 
муайян масъулият талаб қилади. Зеро,  
илм — тараққиёт. Илм — тарбия. Илм — 
гўзал ахлоқ. Илм — икки дунё саодати. 
Илм, Ҳаким Термизий таъбири билан айт-
ганда, нурдир. Нурга интилган, унга ошно 
қалблар эса юксалишга маҳкумдир.

Бунга буюк аждодлар далил. Уларнинг 
ибратларга тўла ҳаёт йўлларию кашфиёт-
лар манбаи бўлган илмий мероси далил. 
Янги Ўзбекистон шахматчи-ёшларининг 
Ҳиндистонда бўлиб ўтган мусобақада 
дунёда тенгсиз эканини исботлагани, 
Туркиянинг Конья шаҳрида бўлиб ўтган  
V Ислом бирдамлиги ўйинларида 54 дав-
лат орасидан умумжамоа ҳисобида ик-
кинчи ўринни эгаллагани далил.

Мустақиллик — неъмат. У мустаҳкам 
тинчлик, гўзал тарбия, илмга рағбат, 
ёшлар бахт-саодати, дуойи хайр билан 
бардавом бўлади. Президентимиз мубо-
рак умра сафари чоғида қилган дуола-
рида “Роббим, халқимни тинч, юртимни 
фаровон ва ёшларимизни саодатли қил-
гин!” дея алоҳида такрорлади. Муқаддас 
жойларда улуғлар томонидан қилинган 
дуолар ижобатдир, иншааллоҳ!

Бундан чамаси ўн йиллар аввал Ички 
ишлар вазирлиги академияси ўқув- дала 
полигонида Ўзбекистон Қаҳрамони, 
халқ шоири ва мадҳиямиз муаллифи 
Абдулла Орипов иштирокида “Мадҳия-
миз янграйди мангу” мавзусида маъна-
вий-маърифий кеча ташкил этдик. Соат 
16:00 да бошланган тадбир соат 20:00 га  
қадар чўзилиб кетди. Ваҳоланки, соат 
19:00 да кечки овқатланиш вақти эди. 
Навбатчилар кечки овқатланиш вақти 
бўлганини айтишса-да, ҳеч ким юрак 
ютиб мадҳия муаллифининг сўзини 
бўла олмади. Керак бўлгани учун кун 
тартибига ўзгартириш киритишга маж-
бур бўлдик. Осмон узилиб ерга тушгани 
йўқ, ҳаммаси рисоладагидек ўтди. 

Ушбу учрашувда бир неча юз нафар 
профилактика инспекторлари қатнаш-
ган эди. Энди бир тасаввур қилиб 
кўринг, қанча қалбларни атоқли адиби-
миз ўзининг шеърий мисралардаги му-
наввар сўзлар билан хушнуд ва равшан 
этди. Буни сўз билан ифодалаш муш-
кул. Шоирнинг биргина “Ўзбекистон” 
шеърининг ёзилиш тарихи ва 1970 йил-
да Москва шаҳрида бўлган ёш ижодкор-
лар анжуманида янграб, ҳаммани лол 
қолдиргани, забардаст шоирлар Расул 
Ҳамзатов ва Қайсин Кулиевларнинг 
эътирофига сазовор бўлгани ҳақида-
ги ҳикоялар тадбир иштирокчиларида 
катта таассурот қолдирганди. Биноба-
рин, мазкур асарнинг ҳар бир мисраси 
ватанпарварлик руҳи билан йўғрилган. 
Демак, кун тартиби догма эмас ва унга 
керак бўлса ўзгартишлар киритиш мум-
кин. 

Кўпинча биз тарбиячилар, муал-
лимлар ёшларга Ватан ҳақида гапир-
ганимизда умумий, китобий гапларни 
айтамиз. Шу боис, сўзимизнинг таъси-
ри, салмоғи бўлмайди. Бу борада Ўз-
бекистон халқ ёзувчиси Тоҳир Малик 
шундай деган эди: “Биз Ватанни тинмай 
мадҳ этишни ватанпарварлик деб ўй-
лаймиз. Тўғри, мадҳ этмоқ ҳам лозим, 
аммо ватанпарварлик — номусли ва 
назокатли туйғудир. Муқаддас сўзларни 
эҳтиёт қил, шамолга совурма. Ватанга 
муҳаббат хусусида дуч келган ерда оғиз 
кўпиртирма, яхшиси унинг фаровонлиги 
ва қудрати йўлида индамайгина меҳнат 
қилиш керак”. 

Мен иккита олий ҳарбий таълим 
муассасасида муаллимлик қилдим. 
Ёшларни ватанпарварлик, халқига са-
доқат, она тилига муҳаббат руҳида тар-
биялаш мақсадида устозларим Азизхон 
Қаюмов, Худойберди Тўхтабоев, Озод 
Шарафиддинов, Абдуғафур Расулов, 
Эркин Воҳидов, Абдулла Орипов, Омо-
нулла Мадаев, Суйима Ғаниева, Тоҳир 
Малик, Бахтиёр Назаров, Тўра Мирзаев, 
Иброҳим Ҳаққулов, Шерали Турдиев ва 
бошқалар билан жуда кўплаб издиҳом-
лар ўтказдик. Ҳар бир маънавий- 

маърифий тадбирни тайёрлашда, ал-
батта, пухта режа ишлаб чиқилади ва 
астойдил тайёргарлик кўрилади. 

Эркин Воҳидов иштирокидаги учра-
шувларда, шоирнинг гўзал ва бетакрор 
шеърлари ҳақида сўз айтиб, албатта, 
“Ўзбегим” қасидаси ҳақида фикр билди-
рилар эди. Мазкур қасида ўзбек халқи-

нинг миллат сифатида юксалиши ва та-
нилишида ҳамда шаклланишида муҳим 
роль ўйнаганини ёшларга етказишимиз 
керак эди. Ҳозирги кунда ҳам бу шеър 
ўзининг долзарблигини йўқотгани йўқ. 

Бу йўсиндаги тадбирларни юқо-
ри савияда ўтказиш Президентимиз 
 Шавкат Мирзиёевнинг ташаббуси би-
лан янгидан барпо этилган Адиблар 
хиёбонида ўзгача мазмун касб этмоқда. 
Адиб лар хиёбонини миллий адабиёти-
мизга  эътиборнинг юксак намунаси 
дейиш мумкин. Ёшларнинг юрагига 
адабиёт чуқур кириб бориши учун дав-
латимиз раҳбари Адиблар хиёбонидаги 
ҳар бир шоир ва ёзувчи ижодини ўрга-
ниш, тарғиб этиш, уларнинг ҳайкалла-
ри пойида учрашувлар, мушоиралар 
ўтказишни олий ўқув юртларига тақ-
симлаб бериш таклифини билдирган 
эди. Бизнинг институтга Заҳириддин 
 Муҳаммад Бобур ижодини ўрганиш ва 
тарғиб қилиш вазифаси қўйилди. Ўша 
кундан бошлаб Адиблар хиёбони иккин-
чи  уйимизга айланди. 

Дунёда боғлар кўп. Бирови ўзининг 
гулу гиёҳлари билан шуҳрат қозонган 
бўлса, яна бири дарахтларининг хил-
ма-хиллиги билан кишилар ҳайратига 
сабаб бўлмоқда. Бироқ бизнинг Адиб-
лар хиёбонининг ўхшаши йўқ. Бобур-
дек шоҳ ва мутафаккир бобокалонимиз 
ҳайкали пойида жуда кўплаб тантана-
ли ва сермазмун тадбирлар ўтказдик. 
Тадбирларни режалаштираётганда  

нафақат ўзимиз ишлаётган ҳарбий 
олий ўқув юрти, балки бошқа ҳарбий 
таълим муассасаларининг курсантлари 
ҳам мазкур маърифий тадбирлардан 
баҳраманд бўлишини истардик. Буни 
мен ҳозир баралла айтишим мумкин, 
уддасидан чиқа олдик. Қатор адиблари-
мизнинг таваллуд кунларига бағишлан-
ган тадбирларда ИИВ академияси, ФВВ 
академияси, Ҳарбий тиббиёт академия-
си, Божхона институти, Қуролли Кучлар 
академияси ва бошқа олий ҳарбий таъ-
лим муассасалари иштирок этди. 

Тадбирлар ўта самарали ва  юқори 
савияда ўтди. Асосий мақсадимиз 
курсантларни чин инсон сифатида 
тарбиялаш эди. Умуман олганда, маъ-
навий-маърифий тадбирлар ёшлар-
га ижобий таъсир қилиши шубҳасиз. 
Айниқса, курсантларнинг “ҳалол” ва 
 “ҳаром”ни англаши ҳамда фарқлашида 
жуда катта аҳамият касб этади. Чунон-
чи, ҳалолга ҳаром аралашаверса, би-
ровнинг ҳақидан қўрқув ҳисси танамиз-
ни бир марта ҳам жимирлатиб қўймаса, 
энг ёмони — бу тирикчилик воситасига 
айланиб улгурган бўлса... 

Маънавий-маърифий тадбирларга 
менсимай қараш, охир-оқибат кўнгил-
сиз воқеаларга олиб келиши мумкин. 

Ҳар бир курсантнинг келажакдаги фао-
лияти биз ва бизга ўхшаган профес-
сор-ўқитувчилар меҳнатининг юзи 
ҳисобланади. Зеро, маърифатпарвар 
Абдулла Авлоний айтганидек, таълим-
ни тарбиядан ва тарбияни таълимдан 
айро тушунмаслигимиз керак.

Президентимиз Шавкат Мирзиёев 
мутлақо янги қиёфага кирган Адиблар 
хиёбонига ташрифи чоғида айт ган яна 
бир гап доим ёдимда туради. “Ада-
биёт, маънавиятга қанча кўп эъти-
бор қаратсак, бошқа соҳаларда ҳам 
ишларимиз шунча яхши бўлади”. 
Демак, ҳарбийларни китобга ошуфта 
қилишимиз керак, чунки китобни севган 
одамдан ҳеч қачон ёмонлик чиқмайди. 
Китобхонликни эса маънавий-маъ-
рифий тадбирларда тарғиб қиламиз. 
Ҳаёт шуни кўрсатяптики, бадиий китоб-
ларга ошно курсант мутлақо бошқача 
фикрлайдиган бўлади. Маънавий-маъ-
рифий тадбирлар курсантларни фақат 
эзгу ишларга ундайди. Хулоса ўрнида 
таъкидлаш керакки, маънавий-маъри-
фий тадбирлар олий ҳарбий таълим 
муассасаларининг узвий ва ажралмас 
қисми бўлиши керак. Зеро, бу курсант-
лар орасида ёрқин истеъдод эгалари-
ни кашф этишга ҳам ёрдам беради. 

Қаерда маънавият ва маърифат 
юксалса, ана ўша ерда интизом, са-
мара, унум бўлади. Биз Янги Ўзбекис-
тонни маънавияти юксак ёшлар билан 
 қурамиз.

ҳар қандай давлат тараққиёт йўлида муайян ютуқ ва 
имкониятларга эга бўлади. Мамлакатнинг тинчлиги, 
фаровонлиги ва бардавом ривожланиши шу юрт аҳлининг эзгу 
ният ва интилишлари, залворли меҳнати ҳамда холис нияти 
эвазига ҳосил бўладиган буюк неъматдир. Иқтисодий соҳадаги 
ўзгаришлар моддий юксалиш деб айтилса, инсон маънавияти 
ва маърифатининг юксалиши маънавий тараққиётдир. Улар 
муштарак ва бири иккинчисини тақозо қилади. 

ЎЗЛИК, МА+САД ВА 
МАСЪУЛИЯТНИ АНГЛАШ ЙЎЛИДА 

Адабиёт — тарбия воситаси. Унинг вазифаси инсон 
маънавиятини, руҳий оламини юксалтириш, тафаккурида 
миллий ва умуминсоний қадриятларни мустаҳкамлашдир. 
Жумладан, ҳарбий таълимда ҳам маънавий-маърифий 
тадбирлар алоҳида аҳамият касб этади. Чунки ҳарбий 
хизматчилар, курсантлар вазифа тақозосига кўра, истаган 
вақтда китоб ўқиш, телевизор кўриш, интернетга кириш 
учун вақт ва имкониятга эга эмас. ҳарбий олий таълим 
муассасаларида мазкур тадбирларни ўтказишда тарбиявий 
бўлим ва бошқа мутасадди ходимлар муайян қийинчилик ва 
муаммоларга дуч келади. ҳолатнинг ўзига хослиги шундаки, 
бошлиқ буйруғи билан тасдиқланган кун тартиби ва бошқа 
муаммолар тадбирни эркин ўтказишга монелик қилади. 

